
ЎЗБЕКИСТОН РЕСПУБЛИКАСИ ПРЕЗИДЕНТИ ШАВКАТ МИРЗИЁЕВ  2 ИЮЛЬ КУНИ МАМЛАКАТИМИЗ ИНВЕСТИЦИОН ВА ТАШҚИ САВДО ФАОЛИЯТИ ПРОГНОЗ 
КЎРСАТКИЧЛАРИНИНГ ЖОРИЙ ЙИЛ I ЯРМИДАГИ ИЖРОСИНИ МУҲОКАМА ҚИЛИШ, ШУНИНГДЕК, ЯПОНИЯ, КОРЕЯ РЕСПУБЛИКАСИ ВА БИРЛАШГАН АРАБ 

АМИРЛИКЛАРИ БИЛАН УСТУВОР ҚЎШМА ЛОЙИҲАЛАРНИНГ БОРИШИНИ ҲАМДА САВДО-ИҚТИСОДИЙ, ИНВЕСТИЦИОН ВА МОЛИЯВИЙ-ТЕХНИК ҲАМКОРЛИКНИ 
КЕНГАЙТИРИШ ИСТИҚБОЛЛАРИНИ КЎРИБ ЧИҚИШГА БАҒИШЛАНГАН ВИДЕОАНЖУМАН ТАРЗИДА ЙИҒИЛИШ ЎТКАЗДИ.

Ҳисобот даврида умумий 
қиймати 1,8 МИЛЛИАРД 
долларлик 28 ТА ЙИРИК 
инвестиция лойиҳасини амалга 
ошириш ҳисобига 3,8 МИНГТА 
янги иш ўрни яратилишига 
эришилди.
Ҳудудларни ривожлантириш 
дастурлари доирасида умумий 
қиймати 9,5 ТРИЛЛИОН сўмлик 
2049 та йирик инвестиция 
лойиҳаси амалга оширилди, бу 
27 МИНГТА янги иш ўрни яратиш 
имконини берди.

Корея Республикаси билан икки томонлама 
ҳамкорлик ҳам кейинги йилларда ижобий 
суръат билан ривожланмоқда. Жорий 
йилнинг бошидан буён товар айирбошлаш 
қарийб 1 МИЛЛИАРД  долларга етди, 
Жанубий Корея капитали иштирокида 60 
ТА янги корхона ташкил этилди, уларнинг 
умумий сони эса 855 ТА га етди.

Корея халқаро ҳамкорлик агентлиги 
(KOICA) ва Иқтисодий тараққиёт фонди 
орқали молиявий-техник кўмак дастурлари 
доирасида умумий қиймати 750 МИЛЛИОН 
доллардан ортиқ бўлган 17 ТА лойиҳа, 
жумладан, Кимёвий технологиялар 
маркази, ёши катталар учун клиника 
ташкил этиш, юртимиз тиббиёт ва таълим 
муассасаларини жиҳозлаш лойиҳалари 
амалга оширилмоқда.

“HIS” компанияси билан меҳмонхона 
мажмуаларини қуриш, “Isuzu” ва “Itochu” 
компаниялари билан “СамАвто” қўшма 
корхонасининг ишлаб чиқариш қувватларини 
кенгайтириш, Япония халқаро ҳамкорлик 
агентлиги (JICA) билан Навоий иссиқлик 
электр станциясида энергетик блоклар барпо 
этиш бўйича ва кўплаб бошқа лойиҳалар 
муваффақиятли амалга оширилмоқда.

Жорий йилнинг 6 ойи якунларига 
кўра, мамла катимиз корхоналари 
томонидан 6,1 МИЛЛИАРД долларлик 
маҳсулот экспорт қилингани 
таъкидланди. Айни пайтда экспорт 
фаолиятига 950 ТА янги корхона 
жалб этилди, хорижга янги 85 ТА 
номдаги маҳсулот етказиб бериш 
ўзлаштирилди, шунингдек, қўшимча  
4 ТА давлат бозорига чиқилди. 

2019 йилда Бирлашган Араб Амирликларига 
амалга оширилган олий даражали ташриф 
якунида салмоқли икки томонлама ҳужжатлар 
тўплами, шу жумладан, савдо-иқтисодий ва 
инвестицион битимлар имзоланган эди. Энергетика, 
инфратузилма, кимё ва нефть-кимё, қишлоқ 
хўжалиги, туризм ва бошқа соҳаларда қўшма 
лойиҳаларни амалга ошириш режалаштирилмоқда.

“Masdar” компанияси Навоий 
вилоятида 500 МВт қувватга 
эга шамол электр станцияси 
қурилишига инвестиция киритмоқда, 
сармояларнинг умумий ҳажми эса 
500 МИЛЛИОН доллардан ошади.

БААнинг “Mubadala” давлат 
инвестицион компанияси билан 
энергетика соҳасида ҳамда 
углеводородлар қазиб олишни 
кўпайтириш ва уларни чуқур қайта 
ишлашни ташкил этиш бўйича 
лойиҳалар ишлаб чиқилмоқда.

Мамлакатимизда япониялик шериклар билан 
ҳамкорликда геология, кимё ва нефть-кимё, 
банк-молия, соғлиқни сақлаш ва таълим каби 
соҳаларда умумий қиймати 5,6 МИЛЛИАРД 
долларлик 48 ТА лойиҳа амалга оширилаётгани 
таъкидланди.

ОГА/ИЙ ИЖОДИЙ МЕРОСИ — 
МАЪНАВИЙ ТАРБИЯ АСОСИДИР
Давлатимиз раҳбари Адиблар хиёбонига ташрифи чоғида бугуннинг ёшлари 
қаерда, қайси соҳада ўқимасин, уларнинг юрагига адабиётни киритиш, бадиий 
адабиётга меҳр уйғотиш учун нима қилишимиз керак, деган саволни кўндаланг 
қўйди. “Агар у маънавиятли бўлса, ҳамма чўққиларга етади. Космонавт ҳам 
бўлади, муҳандис ҳам бўлади, ёзувчи ҳам бўлади. Юрагига адабиёт киритишимиз 
керак! Адабиёт киритиш билан юрагига маънавият киритамиз, маърифат 
киритамиз, маданият киритамиз”, деган жавобни ҳам айтиб ўтди. 

Бугуннинг ёшлари Долзарб мавзу

Халқаро рейтинг

АҚЛИЙ МЕҲНАТ ОРҚАЛИ ДАРОМАД 
ТОПИШНИНГ КАТТА ИМКОНИЯТИ

Президентимизнинг 30 июнь 
— Ёшлар куни муносабати 
билан Ўзбекистон ёшларига 
йўллаган байрам табриги барча 
тенгдошларим қатори мени ҳам 
ниҳоятда тўлқинлантирди. 

Бизга шу юртнинг муҳим бўлаги, кела-
жаги сифатида билдирилган юксак ишонч 
қалбимизни ғурурга тўлдирди. Айниқса, 
давлатимиз раҳбари томонидан ёшларнинг 
замонавий технологияларни ўрганиб, улар-
ни барча соҳаларга кенг татбиқ этишига чор-
лов, ана шу соҳа мутахассис ва ҳаваскор-

ларини ҳар томонлама қўллаб-қувватлашга 
қаратилган чора-тадбирлар бизни янада 
кўпроқ изланишга, ўқиб-ўрганишга шижоат-
лантирди, десам муболаға  бўлмайди.

Давоми 2-бетда

Давоми 2-бетда

Давоми 2-бетдаДавоми 6-бетда

Адиблар хиёбонидаги ўйлар 

ИНСОН ҲУҚУҚИ, 
ШАЪНИ ВА ҚАДРИ
ҲИМОЯСИ БИЛАН БОҒЛИҚ ЯНГИ 

ТАКЛИФЛАР, ТАШАББУСЛАР, ТАЛАБЛАР
Президентимиз раҳбарлигида 

одил судловни таъминлаш ва кор-
рупцияга қарши курашиш бора-
сидаги вазифаларга бағишлаб 30 
июнь куни ўтказилган видеоселек-
тор йиғилиши мазмун-моҳияти ин-
сон ҳуқуқи, шаъни ва қадри ҳимоя-
си билан боғлиқ бўлди. Шу боис, 
йиғилишда билдирилган фикрлар, 
илгари сурилган ғояларни кенг жа-
моатчилик катта мамнуният билан 
қўллаб-қувватламоқда.

Аввало, ўзимизга бир савол-
ни бериб, ўйлаб, хулоса чиқариб 
олишга ҳаракат қилайлик. Пре-
зидентимиз одил судловни таъ-
минлаш ва коррупцияга қарши 
курашиш масаласини нега яна кун 
тартибига бунчалик кескин қилиб 
қўймоқда?

Ҳаёт тажрибасидан кўриниб 

турибдики, жамиятда одил суд-
лов бўлмаса, фуқаролар ҳуқуқ 
ва манфаатлари ишончли ҳимоя 
қилинмаса, кўзланган юксак мар-
раларга етишимиз қийин. Суднинг 
сўзи одил бўлмаса, аҳолининг 
норозилиги кўпайиб бораверади. 
Одамлар хотиржам ишлаш, та-
шаббус кўрсатиш, яратиш ўрнига 
асоссиз поймол этилган ҳуқуқла-
рини тиклаш учун ойлаб, йиллаб 
овораю сарсон бўлиб юради, 
жамиятда носоғлом муҳит юзага 
келади. Бундай адолатсизликлар 
қандай оғир оқибатларга олиб 
келганини совет замонида ҳам, 
яқин ўтмишда ҳам кўрдик, жабри-
ни тортдик.Сафар ОСТОНОВ,

Олий Мажлис Қонунчилик 
палатаси депутати

ОНАЛАР ВА БОЛАЛАР САЛОМАТЛИГИ  
“ЙЎЛ ХАРИТАСИ” 
Ўзбекистонда 2020 йилнинг 
ноябрь-декабрь ойларида ЮНИСЕФ 
билан ҳамкорликда мультииндикатор 
кластер кузатуви ўтказилади

Мамлакатимизда амалга 
оширилаётган ислоҳотларнинг 
асосида инсон омили туради, 
унинг қандай вазиятда яшаши, 
соғлиғи, таълим-тарбия олиши 
устувор аҳамият касб этади. 
Уларни тўғри, изчил ва самарали 
олиб бориш учун мавжуд ҳолат 
тўғрисидаги маълумотларнинг 
қай даражада тўлиқ ва ишончли 
бўлиши билан чамбарчас боғлиқ. 

Чунки статистика тизими қанчалик ҳаққоний ва 
очиқ бўлса, ислоҳотлар шунчалик тўғри ва натижа-
дор бўлади. 

Бошқа йўналишлар қатори уй хўжаликлари ҳола-
ти, уларда яшаётган аёллар ва болалар саломатли-
ги, бу борада зарур шарт-шароитларнинг мавжудли-
ги тўғрисида халқаро амалиётда турли кузатувлар 
ўтказиб борилади. Уларнинг натижалари мамла-
катда бу борадаги аҳвол ҳақидаги маълумотларни 
олишга, хулосалар чиқаришга хизмат қилади.

Бугунги кунда умумий қиймати  
4 МИЛЛИАРД доллардан ортиқ аниқ лойиҳалар 
ишлаб чиқилмоқда. 
БАА сармояси иштирокидаги корхоналар сони  
141 ТАНИ ташкил этяпти. Амирликлар 
компаниялари билан келишувлар ўз 
натижасини бераётгани таъкидланди.

Суд-ҳуқуқ тизимида ҳамон асоссиз айбловларга йўл қўйилаётган экан, демак, 
терговчи ва судьялар орасида билимсизлик, тажрибасизлик муаммоси бор. 

Иккинчидан, уларни билимли, маърифатли қилиб тарбиялаш, ҳалолликка, бурчга 
садоқатга ўргатиш ишлари қониқарли эмас. 2020 йил 4 июль, 123-сон

СИЁСАТ

Халқаро рейтинг

Сўнгги вақтларда мамлакатимиз-
да IT соҳаси ва, умуман, барча хиз-
мат турларини электронлаштириш 
йўналишида катта ижобий ўзгариш-
лар кузатилмоқда. Айниқса, панде-
мия шароитида масофадан туриб 
хизмат кўрсатиш ва даромад топиш-
га талаб ортди. Натижада биз учун 
янги йўналишлардан ҳисобланган 
фрилансерлик фаолияти ёшлар 
орасида оммалаша бошлади.

Давлатимиз раҳбари шу йилнинг 
22 апрель куни аҳоли бандлигини 
таъминлаш ва даромади кескин 
камайишининг олдини олиш маса-
лалари бўйича ўтказилган видеосе-
лектор йиғилишида фрилансерлик 
фаолиятига алоҳида тўхталиб, му-
тасаддилар олдига бундай фаоли-
ят турлари учун имтиёз ва префе-
ренциялар тақдим этиш, ёшларни 

Халқаро даражада тан олинган ва кўплаб дав-
латларда мунтазам ташкил этиб келинадиган 
Мультииндикатор кластер кузатуви (MICS) ҳам ана 
шундай мақомга эга. Унинг 6-босқичи Ўзбекистонда 
2020 йилнинг ноябрь-декабрь ойларида ўтказили-
ши режалаштирилган. Давлат статистика қўмитаси 
раиси ўринбосари, юридик фанлар бўйича фалса-
фа доктори Маҳмуджон ЗИЁДУЛЛАЕВ билан суҳ-
батда кенг кўламли тадбирнинг моҳияти, аҳамияти 
ва унга ҳозирлик жараёнлари ҳақида сўз борди.

— Мазкур кузатувга халқаро ҳамжамият 
томонидан кўрсатиладиган катта эътибор ва 
унинг эътирофига бўлган эҳтиёж қандай омил-
лар билан белгиланади? 

— MICS кузатуви — БМТнинг Болалар жамғар-
маси (ЮНИСЕФ) томонидан ишлаб чиқилган уй 
хўжаликлари кузатувининг халқаро дастури. У 
болалар ва аёлларнинг аҳволини яхшилаш учун 
ишончли, халқаро миқёсда таққослама кўрсат-
кичларни шакллантиришга оид рейтинг кўрсатки-
чи ҳисобланади. Ўтказилган ҳар бир кузатув дунё 
мамлакатларидаги оналар ва болалар саломатли-
ги, фарзандларнинг ривожланиши ва таълим-тар-
бияси, шунингдек, аёлларнинг репродуктив са-
ломатлиги, бандлиги ва бошқа долзарб соҳалар 
бўйича маълумотлар манбаига эга бўлиш имкони-
ни беради.

Кузатув муайян давр оралиғида, танланма 
шакл да ташкил этилади, барча ҳудудлар бўйича 
тасодифий тарзда танлаб олинган уй хўжаликла-
рида ўтказилади. Унинг натижалари муайян ҳудуд 
ва мамлакат даражасида умумлаштирилган маъ-
лумотларга эга бўлиш имкониятини беради.

Кузатувнинг энг муҳим жиҳати, яъни унда уй хў-
жаликлари тасодифий танлаб олиниши, оила аъ-
золарининг ихтиёрий равишда иштирок этиши, са-
волларга жавобларнинг бевосита ёзиб олиниши ва 
аноним тарзда ўтказилиши орқали маълумотлар-
нинг ҳаққоний бўлишига эришилади. Пировардида  
ҳар бир ҳудуд бўйича мавжуд ҳолатнинг рўйи-рост 
очиб беришини таъминлайди. 

БМТ Бош Ассамблеясининг 1990 йилдаги Бо-
лалар масалалари бўйича жаҳон саммитида 1995 
йилдан бошлаб ҳар 5 йилда MICS кузатувини ўтка-
зиш бўйича қарор қабул қилинган.

— Таҳлилларга эътибор қаратсак, Мульти-
индикатор кластер кузатувининг йўналиши ва 
мақсадлари кенгайиб бориши билан бирга унда 
иштирок этаётган давлатлар сони ҳам ортиб 
бораётганини кўриш мумкин.

— Тадбир даставвал 28 та давлатда ўтказил-
ган. Улар сони кўпая бориб, ҳозирга қадар бундай 
кузатувлар дунёнинг юздан ортиқ давлатида 185 
маротаба ташкил этилди. Сўнгги 20 йил ичида 
маълумот тўплашнинг ўзгарувчан эҳтиёжларини 
қондириш учун аввал MICS кузатувида 30 га яқин 
кўрсаткич мавжуд бўлган бўлса, олтинчи босқичга 
келиб 200 дан ортиқ йўналиш қамраб олинди. 

— Ўзбекистон мазкур халқаро рейтингда қа-
чондан бошлаб қатнашиб келади ва унинг нати-
жалари бўйича қандай хулосаларга келинган?

— Мамлакатимизда илк бор Мультииндикатор 
кластер кузатуви 2006 йилда ўтказилган. Шундан 
сўнг 2011 йилда ҳам ташкил этилган. Лекин ўша 
йили MICS кузатувини ўтказишга етарлича эътибор 
берилмагани сабабли турли камчиликлар келиб 
чиққан ва бу, ўз навбатида, унинг сифатига таъсир 
этмай қолмаган. Пировардида олинган маълумот-
лар етарлича аниқ бўлмаган ва оқибатда якуний 
натижалар халқаро ташкилотлар, жумладан, БМТ 
Болалар жамғармаси (ЮНИСЕФ) томонидан тан 
олинмаган.

Бу ҳолатлар, ўз навбатида, халқаро ташки-
лотларда Ўзбекистон бўйича янгиланган кўрсат-
кичларнинг мавжуд бўлмаслигига ва оқибатда 
юртимиз тўғрисидаги маълумотларнинг турлича 
талқин этилишига сабаб бўлган. Мисол учун, 2017 
йилдаги БМТ Тарақиёт дастурининг Инсон камоло-
ти индекси таҳлилида Ўзбекистон бўйича ҳар 1000 
та тирик туғилган болага нисбатан ЮНИСЕФ маъ-
лумотида болалар ўлими 22,9 промилле, БМТ рей-
тингида 29,1 промилле деб кўрсатилган. Ҳақиқий 
ҳолат эса 11,4 промиллени ташкил этган.

Бундай ҳолатлар Ўзбекистон тўғрисидаги маъ-
лумотларнинг халқаро даражада ҳаққоний ва холис 
талқин этилмаслигига олиб келмоқда. 

Янги Ўзбекистонда янгича ислоҳотлар халқаро 
ҳамжамиятга кенг йўл очиб беряпти, мамлакатимиз 
дунё мамлакатлари учун ҳам очиқланяпти. Айниқ-
са, кейинги йилларда халқаро даражада тақдим 
этилаётган очиқ статистик маълумотлар кўлами 
кес кин ошди. MICS кузатувлари ташкил этилаётга-
ни ҳам бунга яққол мисол бўлади.

Президентимиз жаҳон маълумот базаларида 
Ўзбекистоннинг тармоқ индикаторларини тўлиқ акс 
эттириш масаласига алоҳида эътибор қаратиб ке-
лади. Давлатимиз раҳбари жорий йил 1 июнь куни 
миллий статистика соҳасини такомиллаштириш 
чора-тадбирлари бўйича ўтказилган йиғилишда 
ҳам қатор соҳа мутасаддиларига маълумотларнинг 
очиқ ва шаффофлигини таъминлаш, жаҳон андо-
заларига мувофиқлаштириш юзасидан аниқ топ-
шириқлар  берди.

— Юртимизда ўтказиладиган навбатдаги 
MICS кузатувининг асосий йўналиши қайси 
масалаларга қаратилади ва унга ҳозирлик жа-
раёнида қандай ташкилий тадбирлар амалга 
 оширилади?  

— Ушбу кузатувда аҳолининг турмуш шароит-
лари, 15-49 ёшдаги хотин-қизларнинг репродук-
тив саломатлиги, 5 ёшгача, 5-17 ёшдаги болалар 
тўғрисида алоҳида-алоҳида саволларга аниқ жа-
воб олиш имконияти яратилади. Бунинг учун анке-

Бугун инсон ҳуқуқи, тақдирига ёндашув тамо-
ман бошқача: инсон ҳуқуқи ҳимоясига ҳеч қачон 
ҳозиргидек катта эътибор берилмаган, халқимиз 
ҳеч қачон ҳозиргидек қадр топмаган. Бундан беш-
ўн йил олдин айрим ҳуқуқ-тартибот идораларида 
пайдо бўлган инсофсиз, имонсиз ходимлар одам-
ларга қанча зиён-заҳмат етказди. Суд-ҳуқуқ соҳа-
сида зўравонликлар, қонунни писанд қилмаслик, 
одамларга менсимай қараш, порахўрлик, корруп-
ция каби жоҳилликлар томир ота бошлаган эди. 
Ҳар қанча қийин ва мураккаб бўлмасин, одамлар-
нинг Конституцияда белгилаб қўйилган ҳуқуқла-
рини амалда таъминлаш учун, аввало, суд-ҳуқуқ 
тизимини тартибга солиш керак эди. Чунки одам-
ларни адолат борлигига ишонтирмай туриб, ҳеч 
нарсага эришиб бўлмасди. Сўз билан эмас, бал-
ки амалий ишлар билан ишонтириш мумкин эди. 
Кейинги уч-тўрт йилда бу мақсад йўлида қатьий 
кураш олиб борилди, кураш осон бўлмади.

Ўйлаб кўрилса, янги Ўзбекистонни қуриш, авва-
ло, одамлар ҳуқуқларини самарали ҳимоя қилиш-
дан, уларнинг иззат-ҳурматини жойига қўйишдан, 
халқимизни чинакамига қадрлашдан бошлангани-
ни англаймиз. 

Суд-ҳуқуқ тизимини кескин ислоҳ қилиш чо-
ра-тадбирлари натижасини бугун кўриб турибмиз. 
Масалан, жиноят ишларини терговга қайтариб, 
йиллаб чўзишларга барҳам берилди, судга тазйиқ 
ўтказишларга чек қўйилди. Судларда оқлов ама-
лиёти қўлланила бошланди. Инсон ҳуқуқи ҳимо-
ясини таъминлашга қаратилган қатор қонунлар 
қабул қилинди, турли кодексларга кўплаб ўзгарти-
ришлар киритилди, жиноий жазолар янада либе-
раллаштирилди, амнистия ва авф институтлари-
ни қўллаш кенгайди. Бундай мисолларни кўплаб 
келтириш мумкин.

Бироқ видеоселектор йиғилишида таъкид-
ланганидек, аҳолидан тушаётган мурожаатлар, 
суд-ҳуқуқ идоралари фаолияти таҳлили натижа-
ларидан маълум бўляптики, ҳали-ҳануз хато-кам-
чиликлар, муаммолар оз эмас. Йиғилишда айтил-
ган маълумотларга эътибор қаратайлик: жорий 
йилнинг ўтган 5 ойида тергов органлари асоссиз 
айб қўйган 323 нафар фуқаро судлар томонидан 
оқланган, 1 минг 854 нафар шахсга нисбатан қў-
йилган асоссиз айбловлар олиб ташланган. Яна 
бир мисол келтирилди:  2019 йилда иқтисодий 
судларда апелляция, кассация ва назорат тар-
тибида кўрилган ишларнинг 2,5 мингдан ортиғи, 
яъни 44 фоизи бекор қилинган.

Бу рақамлар ортида қанча одамлар, оилалар 
нотинчлиги, оворагарчиликлар, руҳий азоблар 
турибди. Энг ёмони, терговчи ва судьянинг ма-
лакасизлиги, масъулиятсизлиги ёки нохолислиги 
одамларда қонун устуворлигига, жамиятда адолат 
борлигига ишончни сўндиради, давлатга нисбатан 
норозилик кайфиятини уйғотади.

Суд-ҳуқуқ тизимида ҳамон асоссиз айблов-
ларга йўл қўйилаётган экан, демак, терговчи ва 
судьялар орасида билимсизлик, тажрибасизлик 

муаммоси бор. Иккинчидан, уларни билимли, 
маърифатли қилиб тарбиялаш, ҳалолликка, бурч-
га садоқатга ўргатиш ишлари қониқарли эмас.

Йиғилишда айнан ушбу камчиликларни барта-
раф этишга қаратилган аниқ таклифлар билдирил-
ди. Хусусан, терговчиларни тайёрлаш, танлаш ма-
салаларига алоҳида эътибор қаратилади. Асоссиз 
айбловлар, биринчи навбатда, тергов хатоси экани 
таъкидлаб ўтилди. Айниқса, Тергов инс титутини 
ташкил этиш, терговчиларни тайёрлашга мутлақо 
янгича талаблар қўйилгани, табиийки, кўплаб адо-
латсизликларнинг олдини олишга хизмат қилади. 
Гап тергов ишлари замон талабларига, ҳуқуқий-де-
мократик давлат қуришдек улуғ мақсадларимизга 
муносиб бўлиши устида бормоқда.

Бугун ҳуқуқ-тартибот идораларининг ҳар бир 
ходимидан ўзини одамлар устидан ҳукмрон ҳис 
этишдек эски иллатдан воз кечиши талаб этил-
моқда. Улар ўзларини халқнинг ҳимоячиси, хиз-
маткори ҳисоблаб, сидқидилдан меҳнат қилишса, 
шунга яраша ҳурмат-иззат кўришади.

Терговчи ва суднинг хатоси ҳақида гап кетган-
да, кўп айтиб келинаётган бир савол яна кўнда-
ланг бўлади: терговчи ва судьянинг хатоси ёки 
масъулиятсизлиги билан қамалганлар оқланса, 
уларга етказилган моддий ва маънавий зиён дав-
лат бюджетидан тўланади. Йиғилишда айтилди, 
оқланганлар учун миллиардлаб сўм маблағ тўла-
нибди.

Қаранг, одамлар ноҳақликка учраб азоб 
тортяпти, давлат уларга етказилган зарарни қоп-
лаяпти, буларнинг барчасига айбдор бўлган тер-
говчи ва судья деярли жазо олмайди. Бундай 
ҳолатларда етказилган моддий зиённинг ҳеч бўл-
маса бир қисмини қоплаш терговчи ва судья зим-
масига юклатилса тўғри бўлмайдими? Ўшанда 
терговчи ва судья қонунни бузса, тўлови борли-
гини ўйларди, уларда ўз ишига масъулият ошар-
ди, кимнингдир, ниманингдир таъсирига берилиш 
ҳолларининг олди олинарди.

Йиғилишда одил судловни таъминлаш, жами-
ятда адолат ўрнатилишида парламент назорати-
ни қаттиқ олиб бориш кераклиги таъкидланди. Бу 
дегани парламент аъзолари суд ишига аралаша-
ди, деган маънони билдирмайди, албатта. Парла-
мент жойларда қонунлар ижроси таъминланиши-
ни назорат қилади, суд мустақиллигига эришиш, 
инсон ҳуқуқлари ҳимояси билан боғлиқ масала-
ларни ўрганади, таклифлар билдиради, қонунчи-
лик асосларини мустаҳкамлайди. 

Кейинги пайтларда мамлакатимизда корруп-
цияга қарши кураш кучайди. Аммо уни бартараф 
этиш осон эмаслигини ҳаёт кўрсатмоқда. Шунинг 
учун бўлса керак, коррупция тўғрисида давлати-
миз раҳбари яна ташвиш билан куйиниб гапирди. 
Республикамиз бўйича 1 565 нафар мансабдор 
шахс коррупция билан боғлиқ ҳаракатлари учун 
жиноий жавобгарликка тортилгани айтилди. Қан-
ча-қанча огоҳлантиришлардан сўнг ҳам катта-ки-
чик раҳбар шахслар ўз манфаатини кўзлаб, кор-
рупцион ишларга аралашаётгани ташвишли ҳол, 
албатта. 

Коррупция — жамиятнинг, давлатнинг ички 
душмани, катта хавф-хатарга эга, унча-мунча 
бало-қазодан кўпроқ зиён-заҳмат етказадиган 
душман. Куни кеча Коррупцияга қарши курашиш 
агентлигини ташкил этиш ҳақидаги фармон ҳам 
бекорга қабул қилингани йўқ. Йиғилишда корруп-
циянинг олдини олишда таъсирчан парламент ва 
жамоатчилик назоратини йўлга қўйиш масаласига 
ҳам эътибор қаратилди. Олий Мажлис палатала-
ри ҳар йили Коррупцияга қарши курашиш агентли-
гининг ҳисоботини эшитиб бориши ва унга муно-
сабат билдириши масаланинг бир жиҳати. Аммо 
коррупцияни келтириб чиқариш сабабларини ўр-
ганиш ва уларнинг олдини олиш бўйича ҳаётий 
таклифлар бериш муҳим аҳамиятга эга. Аслида 
мансабдор шахсларнинг коррупция билан боғ-
лиқ ҳаракатларига фавқулодда воқеа сифатида 
қаралмоғи ва кенг муҳокама этилмоғи керак, деб 
ўйлайман.

Шунингдек, мансабдор шахслар томонидан 
содир этилган ижтимоий хавфи катта жиноятлар 
сабаблари таҳлил этилиши ва оммавий ахборот 
воситалари орқали жамоатчиликка етказиб бори-
лиши лозим. Бу тартиб, биринчидан, ошкораликни 
таъминлайди, иккинчидан, жиноятчиликнинг ол-
дини олишга хизмат қилади. Коррупция нафақат 
оғир жиноят, балки бурчга, ишончга, халққа ва дав-
латга хиёнатдир. Жиноят кечирилиши, унутилиши 
мумкин, аммо хиёнат бир умр сени таъқиб қилиб 
юради.

Видеоселектор йиғилишида муҳокама этилган 
барча масалалар бевосита парламент фаолия-
тига дахлдор ва депутатлар зиммасига катта ва-
зифалар юклайди. У ерда билдирилган фикрлар 
замирида улкан, кенг қамровли вазифалар му-
жассамлигини яхши англаб турибмиз. Одил суд-
лов — инсон ҳуқуқи ҳимояси, дегани. Коррупция-
га қарши курашиш маъно-мазмунида ҳам инсон 
ҳуқуқи масаласи ётибди.   

Демак, бу борада жойлардаги ҳуқуқий ҳолатни 
ўрганиш, парламент эшитувлари ва текширувла-
рини ўтказиш ишларини қўйилган талаб даража-
сига кўтариш керак бўлади. Бунинг учун, аввало, 
бир ҳақиқатни англаб олишимиз муҳим аҳамиятга 
эга. Инсон жисми учун жони, қадр-қиммати учун 
эса ҳуқуқи бебаҳо неъмат ҳисобланади. Жон — 
инсоннинг тириклиги, ҳаёти манбаи. Лекин инсон 
ўз ҳуқуқи, қадр-қиммати учун жонидан ҳам кеча-
ди. Демак, ҳуқуқ жондан ҳам азиз, бебаҳо неъмат. 
Шунинг учун ҳам инсон ҳуқуқи ҳимояси энг олий 
масъулиятни талаб этади. 

Президентимиз таъкидлаб айтди, талаб қилиб 
айтди: — Суд биносига келган ҳар бир инсон Ўзбе-
кистонда адолат борлигига ишониб чиқиб кетиши 
керак.

Агар англаган бўлсак, бу сўзлар нафақат суд 
идораларига, балки барча идораларга, каттаю 
кичик раҳбарларга қарата айтилмоқда. Ҳар бир 
инсон давлатнинг бирор идорасидан норози бў-
либ чиқмаслиги керак. Ҳар бир инсон бу ҳаётда 
адолат борлигига ишониб яшаши керак. Бу — 

интернетдан фойдаланиб, ақлий 
меҳнат орқали даромад топишга 
ўргатиш, соҳани ривожлантириш 
учун хорижда оммабоп бўлган тўлов 
тизимларини йўлга қўйиш бўйи-
ча вазифалар қўйган эди. Соҳага 
қаратилган бундай катта эътибор 
натижасида ўзини ўзи банд қилган 
аҳоли, хусусан, фрилансерларга 
бир қатор солиқ имтиёзлари бе-
рилди. Мамлакатимизда “Яндекс.
деньги” халқаро тўлов тизимининг 
расмий фаолияти йўлга қўйилди.

Президентимиз 16 
июнь куни хизмат 
кўрсатиш ва ички 
туризм соҳаларини 
ривожлантириш 
масалалари 
бўйича ўтказилган 
видеоселектор 
йиғилишида ҳам яна 
бир бор фрилансерлар 
фаолиятига 
эътибор қаратиб, 
бу йўналишдаги 
иқтидорли ёшларни 
қўллаб-қувватлаш, 
аҳолининг замонавий 
хизматларни 
ўрганишига шароит 
яратиш муҳимлигини 
таъкидлади. 

Жаҳон тажрибасига назар ташла-
сак, кўплаб мамлакатлар, хусусан, 
IT хизматлари экспорти катта ҳажм-
ни ташкил этади. Бу йўналишдаги 
тизим дунёда йил сайин такомил-
лашиб бормоқда. Бизда ҳам фри-
лансерлик соҳасини ривожланти-

риш бўйича фаол ишлар бош ланди. 
Хусусан, Ёшлар иттифоқи Тошкент 
шаҳри марказий кенгашида Фри-
лансер марказининг очилиши, соҳа 
вакиллари фаолият юритиши учун 
яратилаётган веб-платформалар, 
Ёшлар иттифоқи билан ҳамкор-
ликда ташкил этилган “Hirelancer.
uz” фриланс биржаси дастурчи йи-
гит-қизлар учун кенг имкониятлар 
эшикларини очмоқда. 

Мен ҳам ишимни дастурчи сифа-
тида бошлаганман. Ҳозир малакали 
дастурчи ва дизайнерлардан иборат 
ўз жамоам бор ва биз биргаликда 
“Hirelancer.uz” фриланс биржасини 
юритиб келмоқдамиз. Бу тизим биз-
нинг 2 йиллик таҳлилларимиз асо-
сида яратилган ва у ҳозир кўплаб 
ёшларнинг ўз иш фаолиятларини 
юритишига кўмак бермоқда. Мен 
ўз жамоам билан фахрланаман. 
Уларнинг орасида 16 ёшли 2 нафар 
йигит бор. Улар ҳали ёш бўлишига 
қарамай, буюртмаларни бажариш 
ва тизимни юритишда юқори нати-
жаларни кўрсатмоқда.

Ахборот технологиялари тобо-
ра ривожланиб бораётган бугунги 
давр да фрилансерлик чиндан истиқ-
болли ва даромад келтирувчи соҳа-
лардан ҳисобланади. Юртимизда бу 
йўналишга қизиқувчилар сони тобо-
ра ортиб бораётгани қувонарли ҳол. 
Аммо бу борада кўпчилик ёшлар дуч 
келаётган айрим муаммолар ҳам 
йўқ эмас. Ана шундай муаммолар-
дан бири масофадан мижоз билан 
ишлаш кўникмасининг йўқлигидир. 
Бу эса кўп ҳолларда мижознинг ўз 
буюртмаси бажарилишига нисбатан 
эътирози ва ҳамкорликни давом эт-
тириш истагидан воз кечишига олиб 
келади. 

Баъзан буюртма амалга оши-
рилганидан сўнг фрилансерга кели-
шилган хизмат пули берилмаслиги 
ҳолатлари ҳам учраб туради. На-
тижада бу соҳага энди қадам қўй-
ган фрилансерда ўз ишига бўлган 
қизиқиш ва иштиёқ тушиб кетиши 
мумкин. Бу каби ҳолатларнинг олди-
ни олиш мақсадида биз жамоамиз 
билан биржада “Хавфсиз келишув” 
функциясини ишга туширдик. Бунда 
келишилган маблағ мижоз томони-
дан тизимга қўйилади ва буюртма 
бажарилганидан кейин у фрилансер 
ҳисобига ўтказилади.

Шунингдек, хориж биржаларидан 
буюртма олишда тил билмаслик 
муаммоси ҳам фрилансерлар учун 
жуда кўп имкониятларни чеклаб 
қўймоқда. Айни кунларда биз ушу 
масаланинг оптимал ечимини то-
пиш ҳаракатидамиз ва тез орада 
кўзланган натижага эришамиз.

Умуман олганда, фрилансер-
лик жуда қулай соҳа. Бунда иш 
вақти ва жойини ўзингиз белгилай-
сиз. Бугун ушбу йўналишни риво-
жлантириш бўйича муҳим қадам-
лар ташланди. Энди биз, ёшлар 
ташаб бусни қўлга олиб, соҳа ри-
вожида фаоллик кўрсатишимиз 
лозим. Менинг жамоам ҳам энг бо-
шидан олдига қўйган мақсади — 
ёшларни иш билан таъминлаш ва 
ватандошларимизнинг даромад-
ларини оширишга ўз ҳиссасини 
қўшишда давом этади. Аминман-
ки, фрилансерлик соҳаси юртимиз 
иқтисодиётининг ривожланиши ва 
аҳоли турмуш даражасининг оши-
шида муҳим тармоқлардан бирига 
 айланади. 

Жамшид СОБИРОВ,
“Hirelancer.uz” фрилансерлик 
биржаси асосчиси

Бошланиши 1-бетда

ОНАЛАР ВА БОЛАЛАР 
САЛОМАТЛИГИ  “ЙЎЛ ХАРИТАСИ” 

Ўзбекистонда 2020 йилнинг ноябрь-декабрь ойларида 
ЮНИСЕФ билан ҳамкорликда мультииндикатор кластер 

кузатуви ўтказилади

таларда 500 га яқин савол ўрин олиши режалашти-
рилмоқда. 

Кузатувнинг самарали ташкил этилиши, савол-
ларга нечоғли ҳаққоний ва батафсил жавоблар 
олиниши ҳар биримизнинг, шунингдек, оила аъзо-
ларимизнинг саломатлиги ва келажакдаги фаро-
вон ҳаёт кечириши учун хизмат қилишини англаб 
етишимиз зарур.  

Тадбирга ҳозирлик аллақачон бошлаб юборил-
ган. 2018 йилнинг 2 июлида Ўзбекистон Республи-
каси Президенти ҳузуридаги Лойиҳа бошқаруви 
миллий агентлиги, Давлат статистика қўмитаси 
ҳамда БМТ Болалар жамғармаси билан Ўзбекис-
тонда Мультииндикатор кластер кузатуви лойиҳа-
сини амалга ошириш тўғрисида келишув хати им-
золанди.

Республикада аёллар ва болалар ҳолатини 
халқаро даражада баҳолаш ишларини ташкил 
этиш бўйича вазифалар ва амалга ошириладиган 
чора-тадбирлар режаси Ўзбекистон Президенти-
нинг 2019 йил 9 апрелда қабул қилинган “Давлат 
бошқарувининг очиқлиги ва шаффофлигини таъ-
минлаш ҳамда мамлакатнинг статистика салоҳия-
тини ошириш юзасидан қўшимча чора-тадбирлар 
тўғрисида”ги қарори ҳамда Вазирлар Маҳкамаси-
нинг 2019 йил 24 июлдаги худди шу масалага оид 
ҳужжатида белгилаб берилган.

Мамлакатимизда Мультииндикатор кластер ку-
затувини Давлат статистика қўмитаси томонидан 
ЮНИСЕФ билан ҳамкорликда 2020 йилнинг но-
ябрь-декабрь ойларида ўтказилиши режалашти-
рилмоқда. Чунки қўмитамиз бу тадбирни амалга 
оширишда ваколатли давлат органи ҳисобланади. 
Ўтказилган кузатув натижаларидан келиб чиққан 
ҳолда 2021 йил 1 октябргача тегишли йўналишлар-
ни ривожлантириш бўйича комплекс чора-тадбир-
лар ишлаб чиқилиши кўзда тутилган. 

Бугунги кунда Мультииндикатор кластер кузату-
вига тайёргарлик кўриш бўйича қўмита томонидан 
бир қатор тадбирлар, семинарлар ва ташкилий 
чоралар амалга ошириб келинмоқда. Бу борада 
ЮНИСЕФ томонидан амалий ёрдам кўрсатил-
моқда. Ҳозир MICS кузатуви бўйича бешта йўна-
лишда саволномалар, қўлланмалар ўзбек, рус ва 
қорақалпоқ тилларида тайёрланди. Шунингдек, 
кузатувга тушган маҳаллалар ва уй хўжаликлари 
жойлашган хариталар, бошқа меъёрий ҳужжатлар 
ишлаб чиқилди. 

MICS кузатувида республика бўйича 14 520 дан 
ортиқ уй хўжалиги қамраб (726 та маҳаллада) оли-
ниб, 250 нафар ходим жалб қилинади. Табиийки, 
мазкур жараён муайян вақт ва маблағ сарфлашни 
тақозо этади. ЮНИСЕФ  бу борада ҳам бизга тех-
ник кўмак маблағлари билан ёрдам бериши кўзда 
тутилган.  

Ушбу кузатув Соғлиқни сақлаш, Халқ таълими, 
Бандлик ва меҳнат муносабатлари, Мактабгача 
таълим, Уй-жой коммунал хизмат кўрсатиш, Ички 
ишлар вазирликлари билан ҳамкорликда ташкил 
этилади. 

— MICS кузатувининг холис ва очиқ-ошкора 
ўтказилиши юртимиз нуфузи ва аҳоли турмуш 
тарзининг яхшиланишида қандай аҳамият касб 
этади?

— Кузатувлар натижалари, энг аввало, БМТнинг 
халқаро ташкилотларига тақдим этилади. Бу, ўз 
навбатида, Ўзбекистон тўғрисидаги индикаторлар-
нинг халқаро маълумот базаларига жойлашишини 
таъминлайди ҳамда мамлакатимизнинг халқа-
ро рейтинглардаги ўрни яхшиланишига хизмат 
 қилади.

Яна бир муҳим жиҳати, ҳукуматга оналар ва 
болалар аҳволини янада яхшилаш учун қайси 
йўналишларга эътиборни кучайтириш зарурлиги 
бўйича чора-тадбирлар қабул қилишда, манзилли 
дастурлар яратишда, янги ижтимоий объектларни 
ишга туширишда, коммунал соҳаларни ривожлан-
тиришда “йўл харитаси” бўлиб хизмат қилади.

Умуман олганда, пандемия даврида ва яқин 
келажакда Ўзбекистон аҳолисининг турмуш дара-
жасини тубдан яхшилаш, камбағалликни қисқар-
тириш, бунинг учун янги иш ўринларини яратиш, 
аҳоли турмуши билан чамбарчас боғлиқ бўлган 
ижтимоий соҳаларни илғор хорижий тажрибалар 
асосида ривожлантириш, замонавий таълим ти-
зимини яратиш, барча соҳаларга инновацияларни 
кенг жорий этиш, келажакда аҳолининг фаровон 
яшаши учун муҳим замин яратади.

“Янги Ўзбекистон” мухбири 
Абдурауф ҚОРЖОВОВ суҳбатлашди.



3Юқори технологияли маҳсулотлар экспортида ҳам катта фарқланишлар мавжуд. Хусусан, 
Ўзбекистонда юқори технологияли маҳсулотлар экспортининг саноат маҳсулотлари умумий 

экспортидаги улуши 4 фоиз атрофида бўлгани ҳолда бу кўрсаткич инновацион жиҳатдан етакчи 
давлатларда ўртача 23-24 фоизни ташкил этади. 2020 йил 4 июль, 123-сон

ИҚТИСОДИЁТ

— Ҳозирги кунда бутун дунё иқтисоди-
ёти коронавирус пандемиясидан жиддий 
азият чекяпти. Жаҳон банкининг прогно-
зи бўйича 2020 йилда ялпи глобал маҳ-
сулот 5,2 фоиз, АҚШда ялпи ички маҳсу-
лот 6,1 фоиз, Россияда 6 фоиз, Европа 
 Иттифоқида 9,1 фоиз пасайиб кетиши ку-
тиляпти. Мамлакатимиз иқтисодиётида 
эса шундай бир кезда 1,5 фоиз, келгуси 
йил эса 6,6 фоиз ўсишга эришилиши ба-
шорат қилиняпти. 

Жаҳон иқтисодиётида юз бераётган 
инқирозий жараёнлар бевосита сано-
ат ишлаб чиқаришига ҳам катта салбий 
таъсир кўрсатмоқда. Шундай бир пайтда 
бу борада ривожланган мамлакатларда 
қандай глобал тенденциялар кузатил-
моқда? 

— Коронавирус пандемиясининг янада 
чуқурлашиб бориши шароитида тараққий 
этган мамлакатлар ўз ҳудудларида саноат 
ишлаб чиқаришини қайтадан ривожланти-
ришга ҳаракат қилмоқда. Бу йирик компани-
ялар учун хавфларни камайтириши мумкин, 
аммо ривожланаётган давлатлар у ёқда 
турсин, илғор иқтисодиётга эга мамлакат-
ларнинг ишчи ва хизматчиларига ҳам катта 
фойда келтирмайди. 

Коронавирус пандемиясининг куча йиши 
асносида глобал логистик занжирларга хос 
бўлган муаммолар ўзини ҳар қачонгидан 
ҳам яққолроқ намоён қила бошлади. Аввал-
лари ривожланган иқтисодиётга эга бўлган 
мамлакатларнинг бизнес компаниялари 
ўз эътиборларини ишчи кучи арзон ва кўп 
бўлган мамлакатларга қаратган бўлса, эн-
диликда улар ўз лойиҳаларини энг паст ҳақ 
тўланувчи ходимлар — саноат роботлари 
томонга бурмоқда. 

Президентимиз жорий йил 9 июнь куни миллий иқтисодиёт 
барқарорлигини таъминлашга доир долзарб масалалар 
муҳокамасига бағишланган йиғилишда Ўзбекистон саноат 
сиёсатининг стратегиясини ишлаб чиқиш вазифасини 
илгари сурди. Чунки иқтисодиёт учун ривожланган саноат 
тармоғи катта аҳамиятга эга. Унинг ўсиш суръати қанчалик 
юқори бўлса, иқтисодиёт шунчалик ривожланиб боради. 
Мамлакат хилма-хил ва мураккаб саноат маҳсулотлари 
ишлаб чиқаришга қодир бўлса, унинг фаровонлик даражаси 
ва иқтисодиётнинг истиқбол тараққиёти учун шунчалик 
кенг йўллар очилиб бораверади.
Гулистон давлат университети катта ўқитувчиси Акмал 
АБДУВОҲИДОВ жаҳон ва мамлакатимиз иқтисодиётида юз 
бераётган жараёнларни кузатиб, эксперт сифатида таҳлил 
қилиб боради. Бизнинг бугунги суҳбатимизда пандемия 
шароитида дунё ва Ўзбекистон саноат ишлаб чиқаришида 
рўй бераётган ўзига хос ўзгаришлар ҳақида сўз борди.

Бу ерда мантиқ жуда ҳам оддий. Ай-
тайлик, АҚШ ёки Европа Иттифоқи мамла-
катларида жойлашган компания хорижий 
ишчига нисбатан ўз мамлакати фуқаро-
ларига катта ҳақ тўлаши талаб этилади. 
Лекин робот тиббий суғурта, касаллик ва-
рақаси у ёқда турсин, иш ҳақини ҳам талаб 
қилмайди. Саноат ишлаб чиқаришига ро-
ботларни жорий қилиш ҳар қачонгидан ҳам 
арзон тушаётган бир пайтда йирик компа-
ниялар ўз ишлаб чиқаришларини миллий 
чегараларга кўчиришга катта иштиёқ билан 
 ёндашмоқда.

Вазиятнинг бундай тус олиши жаҳон 
иқтисодиётидаги ноаниқликлар билан 
изоҳланади. Таққослаш учун, 2002-2003 
йилларда оғир ўткир респератор синдроми 
(SARS) авж палласида глобал ноаниқлик 
индекси 70 фоиз ошган бўлса, Буюк Бри-
тания Европа Иттифоқидан чиқиб кетишни 
мақсад қилгандан сўнг мазкур индекс 250 
фоиз ўсганлигини кўришимиз мумкин.

Иқтисодиётда ноаниқлик ҳукм сурса, қў-
шилган қийматнинг глобал занжирларига 
путур етади. Ўтган йиллар маълумотлари-
га асосланган ҳолда шуни қайд этишимиз 
мумкинки, COVID-19 пандемияси оқибати-
да ноаниқлик индексининг 300 фоиз ўсиши 
глобал логистик занжирлар фаоллигининг 
35,4 фоиз пасайишига олиб келади. Мана 
шундай бир шароитда саноат маҳсулотла-
ри ишлаб чиқарувчи корхона ва фирмалар 
янги лойиҳаларини хорижий мамлакатлар-
да ташкил этишни маъқул кўрмайдилар. 

— Саноат “уй”га қайтариш жараёни 
қайси соҳаларда ва қайси мамлакатлар-
да яққолроқ кўзга ташланяпти? Бунинг 
оқибатида қандай салбий тенденциялар 
янада кучайиши мумкин?

— Кимё, металлга ишлов бериш, электр 
жиҳозлар ишлаб чиқариш ва электроника 
саноати вакиллари бугунги кунда ўз ишлаб 
чиқаришларини жадаллик билан “уй”га 
қайтаришга ҳаракат қилмоқда. Бунга АҚШ, 
Франция, Италия, Германиянинг кимё сано-
атидаги ҳолатни мисол сифатида келтириш 
мумкин.

Пандемия таъсиридан катта зарар 
кўрган тармоқларнинг фаолият юритиш 
тартиб-тамойилларини ўзгартиришлари 
бевосита мазкур тармоқлар билан узвий 
боғлиқ бўлган соҳаларга, компанияларга 
ҳам таъсир этади. Бу, ўз навбатида, ишлаб 
чиқаришни вақтинча тўхтатиб туришга ва 
ҳаттоки уни бутунлай ёпишга ҳам мажбур 
қилади. Бунинг натижасида хатарлар қий-
мат занжирлари бўйлаб ўтиб, бутун иқтисо-
диётда турғунликни келтириб чиқаради. Шу 
тариқа пандемиянинг иқтисодиётга таъси-
рини иқтисодий инқироз эмас, балки табиий 
офатлар таъсирига қиёслаш мумкин.

Бугунги кунда капитал бозоридаги мав-
жуд муаммолар ҳам дунё иқтисодиётининг 
ўзининг аввалги ҳолатига қайтишига тўсқин-
лик қилади. Хусусан, пандемиядан зарар 
кўрмаган тармоқлардаги корхоналар ҳам 
молиявий бозорлар имкониятининг чекла-
ниши натижасида унинг қийинчиликларини 
бошидан кечириши мумкин. Шу сабабли 
саноат сиёсатини амалга ошириш чоғида 
инқироздан зарар кўрган тармоқлар билан 
бир қаторда уларга ёндош соҳаларнинг 
фаолиятини қўллаб-қувватлашга хизмат 
қилувчи саноат сиёсати воситаларини тан-
лаш муҳим ўрин тутади. Бунда, энг аввало, 
саноатнинг юқори технологик даражасига 
мос маҳаллий мутахассис ва кадрларни 
тайёрлашга алоҳида эътибор қаратиш та-
лаб этилади, таъбир жоиз бўлса, саноатни 
маҳаллийлаштириш сиёсати амалга оши-

рилаётган бир пайтда “кадрларни маҳал-
лийлаштириш”га қаратилган изчил сиёсат-
ни амалга ошириш бугунги куннинг долзарб 
вазифаси ҳисобланади. 

Президентимиз жорий йил 9 июнь куни 
миллий иқтисодиёт барқарорлигини таъ-
минлашга доир долзарб масалалар муҳо-
камасига бағишлаб ўтказилган йиғилишда, 
биринчи навбатда, айрим тармоқларда 
хомашёни чуқур қайта ишлаш ва қўшимча 
қийматли маҳсулотлар ишлаб чиқариш-
нинг яхлит занжири яратилмаганини кўр-
сатиб ўтдилар. Дарҳақиқат, иқтисодиётда, 
шу жумладан, қўшимча қийматли маҳсу-
лотлар ишлаб чиқаришининг яхлит занжи-
рини яратишда ҳам ҳамма нарса бир-бири 
билан узвий боғлиқ. Йиғилишда мисол 
келтирилган тармоқлараро  кооперацияни 
олайлик. Электротехника ва қишлоқ хўжа-
лиги соҳаларида ўзаро кооперация орқали 
80 миллион долларлик маҳсулот тайёрлаш 
мумкин. Кимё саноати тўқимачилик сано-
ати учун синтетик тола ва полиэстер, ав-
томобилсозлик ва қурилиш материаллари 
саноатига турли бўёқлар, озиқ-овқат са-
ноатига ароматизаторлар етказиб беради. 
Мазкур рақамларнинг ўзиёқ, халқаро сав-
дони амалга ошириш тартиб-қоидаларига 
риоя қилган ҳолда, маҳсулотларни маҳал-
лийлаштирилиш миллий иқтисодиётга қан-
чалик наф келтиришини кўрсатиб турибди.

Бундай имкониятлар саноатнинг бар-
ча соҳаларида мавжуд. Масалан, хомашё 
ресурсларини қайта ишлаш даражасини 
оладиган бўлсак, мамлакатимизда қазиб 
олинаётган миснинг атиги 25 фоизи қайта 
ишланади ва ҳ.к.

Юқори технологияли маҳсулотлар экс-
портида ҳам катта фарқланишлар мавжуд. 
Хусусан, Ўзбекистонда юқори технология-
ли маҳсулотлар экспортининг саноат маҳ-

сулотлари умумий экспортидаги улуши 4 
фоиз атрофида бўлгани ҳолда бу кўрсаткич 
инновацион жиҳатдан етакчи давлатларда 
ўртача 23-24 фоизни ташкил этади. 

Шу боис, Президентимиз замонавий тех-
нологиялар трансферини йўлга қўйиш, тар-
моқларнинг энергия самарадорлиги ва рақо-
батдошлигини оширишни назарда тутувчи 
саноат сиёсати стратегиясини ишлаб чиқиш 
вазифасини  қўйди.

— Яқин истиқболда қандай саноат 
соҳалари устуворлик касб этади ва улар 
ўртасидаги кооперация яхлит занжирни 
вужудга келтиради, деб ўйлайсиз? 

— Ҳар бир саноат тармоғи ва соҳасининг 
яқин истиқболга мўлжалланган ривожла-
ниш дастури ҳамда “йўл харитаси” ишлаб 
чиқилган. Уларга кўра, самарали бандликни 
таъминлашга хизмат қилувчи қайта ишлаш 
саноати, индустриал кичик бизнес, юқори 
технологияли хизмат турлари ва инфрату-
зилма тармоқларини жадал ривожланти-
риш, ресурс тежамкорлиги каби вазифалар 
аниқ рақамлар билан тавсифланади. 

Саноат маҳсулотлари ишлаб чиқариш 
ҳажмининг ўсиши мазкур соҳадаги ислоҳот-
ларни жадаллаштириш асносида 2022 йил-
га бориб ўртача 9,5 фоизни ташкил этиши 
кутилмоқда. Бу мақсадга эришишда қайта 
ишлаш саноати тармоғининг жадал суръ-
атлар билан ривожланиши катта таъсир 
кўрсатади. Башоратларга кўра,  2020-2022 
йиллар оралиғида мазкур сектор йилига 
ўртача 8,6 фоиз ўсади. Бундай ўсиш ялпи 
саноат ишлаб чиқаришига қайта ишловчи 
саноатнинг улушини 2022 йилда 81 фоизга-
ча етказиш имконини беради. 

Қайта ишлаш саноатидаги ижобий тар-
кибий силжишлар етакчи саноат тармоқлар-
нинг ўсиши билан таъминланади. Машина-
созлик тармоғида йиллик ўсиш ўртача 15 

фоизга етиши кутилмоқда. Мазкур тармоқда-
ги ижобий таркибий ўзгаришларга электро-
техника саноатини жадал ривожлантириш, 
қишлоқ хўжалиги машинасозлигини дивер-
сификациялаш ва кенгайтириш ҳисобига ав-
томобилсозлик  саноатини ривожлантириш 
каби омиллар катта туртки беради.

Кимё маҳсулотлари, резина ва пласт-
масса маҳсулотлари ишлаб чиқариш ҳам 
жадал суръатларда ҳар йили ўртача 5,7 
фоиз ўсган тақдирда азотли, фосфорли ва 
калийли ўғитлар ва бошқа кимёвий маҳсу-
лотлар ишлаб чиқаришнинг кўпа йиши кимё 
саноатидаги ижобий ўсиш тенденциялари-
ни таъмин этади. Бу, ўз навбатида, тўқима-
чилик, кийим-кечак ва чарм маҳсулотлари 
ишлаб чиқариш саноатининг ўсишига сал-
моқли ҳисса қўшади. Ушбу соҳаларнинг 
ўртача йиллик ўсиши 6,4 фоизни ташкил 
этиши тахмин қилинмоқда. Бу пахта ва тўқи-
мачилик кластерларини ривожлантириш 
орқали хомашё экспорти ҳажмини камайти-
риш, маҳаллий корхоналар томонидан уни 
чуқур қайта ишлаш ўсишини таъминлаш 
орқали таъминланади.

Давлатимиз раҳбари таъкидлаганидек, 
янгича ёндашув ва воситаларни қўллаш 
орқали жорий йил иқтисодиётда ўсиш 
суръатларини таъминлаш учун барча им-
кониятлар мавжуд. Барқарорликни таъ-
минлашнинг асосий йўналишларини ҳаётга 
изчил татбиқ этиш, саноат сиёсати страте-
гиясини жаҳон иқтисодиётида рўй бераёт-
ган тенденцияларни инобатга олган ҳамда 
миллий тараққиёт йўлида амалга оширил-
ган ишлардан келиб чиққан ҳолда ишлаб 
чиқиш унинг амалийлиги ва истиқболини 
 белгилайди.

“Янги Ўзбекистон” мухбири 
Абдурауф ҚОРЖОВОВ суҳбатлашди.

Гулсум ШОДИЕВА,
“Янги Ўзбекистон” мухбири

Баҳор ХИДИРОВА,
“Янги Ўзбекистон” мухбири

Чунки қишлоқ хўжалиги экин-
лари ҳосилдорлиги пасайиши, 
аксарият ҳолларда эса бой бери-
лиши сув тақчилиги муаммоси би-
лан боғлиқ. Бундай ҳолатларнинг 
олдини олиш учун суғориш тизи-
мида тежамкор технологиялар-
ни жорий этиш, томчиси тиллога 
тенг оби ҳаётни беҳуда исроф 
бўлишига йўл қўймаслик талаб 
этилади. Бу борада Президенти-
мизнинг 2019 йил 17 июндаги “Қи-
шлоқ хўжалигида ер ва сув ресур-
сларидан самарали фойдаланиш 
чора-тадбирлари тўғрисида”ги 
фармони муҳим аҳамият касб эт-
моқда.

Ушбу фармонга асосан, Қи-
шлоқ хўжалигида ер ва сув ресур-
сларидан самарали фойдаланиш 
концепцияси, “йўл харитаси” ва 
2020 – 2030 йилларда қишлоқ 
хўжалиги ерларидан фойдала-
ниш самарадорлигини ошириш 
бўйича амалга ошириладиган чо-
ра-тадбирларнинг прогноз кўрсат-
кичлари тасдиқланган.

Айни пайтда Вазирлар Маҳка-

маси ҳузуридаги Агросаноат 
мажмуи устидан назорат қилиш 
инспекциясининг Самарқанд ви-
лояти бошқармаси томонидан 
мазкур фармон ижросини ўз 
вақтида ва сифатли таъминлаш 
юзасидан назорат тадбирлари ўт-
казилмоқда.

Самарқанд вилоятида 2020 
йили 7 134 гектар майдонда ин-
новацион технологиялардан фой-
даланиш асосида томчилатиб 
суғориш жорий этилиши белги-
ланган. Давлат дастури лойиҳа-
сига кўра, Каттақўрғон туманида 
2 485 гектар, Иштихон туманида  
1 285 гектар, Пастдарғом тумани-
да 1 185 гектар, Пайариқ тумани-
да 1 350 гектар ерда сув тежовчи 
технологиялар жорий этилиши 
режалаштирилган. 

 —  Булунғур тумани ҳокимлиги 
манзилли дастурига асосан, 2019 
йилда 200 гектар ерда томчила-
тиб суғориш жорий этилган бўлса, 
жорий йил бу кўрсаткични икки ба-
равар ошириш режалаштирилган, 
— дейди “Ўзагроинспекция”нинг 
Самарқанд вилояти бошқармаси 
катта инспектори Аваз Очилов. 
— 2021 йилга қадар туманда 1150 
гектар ер майдони сув тежамкор 

технологияларга мослаштири-
лиши мўлжалланмоқда. Айни 
кунларда бу ерда 150 гектар боғ, 
200 гектар ёнғоқзор, 80 гектар са-
бзавот ва полиз экин майдонлари 
томчилатиб, 50 гектар беда, 30 
гектар ер майдонидаги маккажў-
хори ёмғирлатиб суғорилмоқда. 
“Булунғур мева-сабзавот МЧЖ” 
кластер корхонаси томонидан 
мавжуд 80 гектар ер майдонида 
замонавий технологиялар асоси-
да суғориш жорий этилган. 

Мутахассислар фикрича, том-
чилатиб суғориш асосида маҳ-
сулот етиштирганда ҳар гектар 
ҳисобига 50 фоиз сув тежалиши 
таъминланади. Қолаверса, экин-
ларни суғоришда илғор техноло-
гиялар, жумладан, томчилатиб 
суғориш усулини қўллаш ўзининг 
юқори самарадорлигини, яъни 
сув ресурсларидан тежамли ва 
оқилона фойдаланиш имконини 
беради.

ТОМЧИЛАТИБ СУFОРИШ – 
САМАРАЛИ УСУЛ

Бу бежиз эмас. Зеро, Бўстонлиқ тумани ўзига 
хос ноёб табиати, замонавий имкониятлари, бе-
такрор манзаралари билан нафақат юртдошла-
римизнинг, балки хорижлик сайёҳларнинг ҳам 
диққат-эътиборини ўзига тортиб келади. 

Шу боис, Вазирлар Маҳкамасининг 2018 йил 
15 майдаги “Чорвоқ эркин туристик зонаси фао-
лиятини ташкил этиш чора-тадбирлари тўғриси-
да”ги қарорига асосан, ҳудудда сайёҳларга замо-
навий шароит яратишга қаратилган инвестиция 
лойиҳалари учун жой олиш, солиқ ва бошқалар-
дан кўплаб имтиёзлар белгиланган. Афсуски, бу 
имкониятлардан барча тўғри фойдаланяпти, деб 
бўлмайди. Республика ишчи гуруҳи томонидан 
ушбу ҳудудда амалга оширилган ўрганиш ва мо-
ниторинг натижалари буни яққол исботлади. 

Қурилиш меъёрларига зид равишда 
тақиқланган ҳудудда, тоғ қияликлари ёқасида 
ёки йўллар, сув муҳофаза ҳудудларини ўзбо-
шимчалик билан эгаллаб қурилган иншоотлар 
табиатга зиён етказиш баробарида маҳаллий 
аҳоли учун ноқулайлик туғдирмоқда. Қолавер-
са, хорижий ва маҳаллий сайёҳларга замонавий 
хизмат кўрсатиш имкониятини  чекламоқда.

Эндиликда Бўстонлиқ туманига сайёҳлар 

Аччиқ, аммо очиқ гаплар

ОБОДЛИККА /АР 
БИРИМИЗ МАСЪУЛМИЗ

 оқими кўпайиб бораётганини инобатга олган ҳол-
да улар учун янада қулай шароит яратиш, йўл-
ларни кенгайтириш орқали тирбандликларнинг 
олдини олиш, энг муҳими, табиатни асл ҳолича 
сақлаш мақсадида республика ишчи гуруҳи ва 
суд қарорига кўра, бундай қурилишлар ноқону-
ний деб топилди.

— Шаҳарсозлик кодексида йўл четидан лоток, 
кўкаламзорлаштириш ҳудуди ва пиёдалар йўла-
ги учун жой ажратиш белгиланган, — дейди Бўс-
тонлиқ тумани бош архитектори Олимжон Нази-
ров. — Афсуски, ўтган йилларда масъул давлат 
ташкилотларининг бу қоидаларга риоя этмагани 
натижасида аҳолининг йўлларнинг муҳофаза 
ҳудудига қурилган иморатларига кадастр ҳуж-
жатлари бериб юборилган. Энди шундай ҳудуд-
ларда қурилган иморатлар ноқонуний қурилма 
мақомини олди. Албатта, туман ҳокимлиги ва 
тегишли идора-ташкилотлар томонидан бу жара-
ёнда мулк эгаларининг ҳуқуқларини таъминлаш-
га алоҳида эътибор қаратилмоқда. Иморатлари 
бузилганларга баҳолаш ташкилотлари чиқариб 
берган нарх бўйича товон пули тўланди. Баъзи-
ларга эса бузилган майдон ўрнига бошқа жойдан 
ер ажратиладиган бўлди. Шу тариқа фуқаролар-
нинг розилиги билан ноқонуний иморатлар ва қу-
рилмалар бузилмоқда. 

Туманда бугунга қадар 365 та, жами 37,5 минг 
квадрат метр кўчмас мулк иншоотлари хатлов-

дан ўтказилди. Шунингдек, “Хўжакент”, “Чинор”, 
“Хумсон” маҳаллалари ҳудудидан ўтувчи Угом 
дарёсининг 25 метрлик муҳофаза минтақаси-
да 150 та ҳолат бўйича 16,7 гектар ер майдони 
ҳамда қурилиши бор 26,6 минг квадрат метр 
майдон тўлиқ хатловдан ўтказилди. 

Чинор автомобиль йўлининг муҳофаза ҳу-
дудида жойлашган енгил конструкцияли 21 та 
бостирма, ўзбошимчалик билан барпо этилган 
қурилмалар, темир тўсиқлар бузиб ташланди. 
Ер майдонларини ўзбошимчалик билан эгаллаш 
ва талон-тарож қилиш билан боғлиқ ҳолатлар 
юзасидан 6 та жиноят иши қўзғатилиб, 10 нафар 
шахсга нисбатан айблов эълон қилинган.

— Бу ишларнинг барчаси аҳоли манфаатини 
кўзлаб амалга оширилмоқда, — дейди “Чимён” 
маҳалла фуқаролар йиғини раиси Йўлдош Маъ-
диев. — Зеро, обод қилинган бу йўллардан, ав-
вало, шу ҳудудда яшайдиган фуқаролар фойда-
ланади. Қолаверса, юртимизга четдан келаётган 
сайёҳлар бизга яшаш тарзимиз, ободончилик 
ишларимизга қараб баҳо беради. Маҳалламиз 
аҳли буни яхши англаган ҳолда яратиб берилган 
ҳар бир имкониятдан оқилона фойдаланишга ҳа-
ракат қилмоқда. 

Маълумотларга кўра, келгусида табиатимиз-
нинг ушбу ноёб ҳудудларида халқаро андозалар 
даражасидаги замонавий кўп қаватли меҳмон-
хоналар қуриш орқали ҳудуднинг сайёҳлик ин-
фратузилмасини янада мустаҳкамлаш чоралари 
кўрилаётир.

Шу билан бирга, Бўстонлиқнинг муҳофаза 
этиладиган табиий ҳудудларида экологик қонун-
чилик ижроси устидан ўрганиш ва кузатувлар 
ўтказилмоқда. Афсуски, шу кунларда табиат 
қўйнида дам олишга чиқаётган юртдошларимиз 
томонидан қонунбузарликлар содир этилаётган 
ҳолатлар аниқланиб турибди. 

Тошкент вилояти пост-патруль хизмати хо-
дими Саттор Ибраевнинг айтишича, огоҳлан-
тиришларга қарамай, Угом дарёсининг рухсат 
этилмаган ҳудудларида чўмилиш, табиатга 
чиқиндилар ташлаш, карантин қоидаларига риоя 
этмаслик билан боғлиқ ҳолатлар аниқланмоқда. 
Табиийки, қонунбузарлар тегишли тартибда жа-
вобгарликка тортилмоқда. 

Бундай ҳолатларнинг олдини олиш, юртимиз 
ободлиги ва табиий мувозанатни таъминлаш 
ҳар биримизнинг фуқаролик бурчимиздир. Қайси 
соҳада фаолият юритмайлик, кундалик ҳаёти-
мизда экологик қонунчиликка риоя этсак, табиат-
нинг ҳар бир неъматидан оқилона фойдаланиш-
га эътибор қаратсак, бу борадаги эзгу ишларга 
муносиб улуш қўшган бўламиз.

Тажриба

Шу кунларда ижтимоий тармоқларда Тошкент вилоятининг Бўстонлиқ 
туманида йўллар ва ҳудудлар инфратузилмасини яхшилаш, экологик 
қонунчилик ижросини таъминлаш, ҳудуднинг сайёҳлик салоҳиятини 
юксалтириш борасида амалга оширилаётган ободонлаштириш ва 
бунёдкорлик ишлари қизғин муҳокама қилинмоқда.

Қишлоқ хўжалиги маҳсулотлари етиштиришда она 
табиатнинг бебаҳо неъмати саналган сув ресурсларига  
эҳтиёж юқори бўлишини тажрибали деҳқонлар яхши билади. 
Шу боис, бугунги кунда қишлоқ хўжалиги маҳсулотлари 
етиштиришда инновацион технологиялардан  кенг 
фойдаланиш йўлга қўйилмоқда ва бу ўзининг ижобий 
самарасини беряпти. 

МИЛЛИЙ   ИҚТИСОДИЁТ БАРҚАРОРЛИГИНИНГ МУҲИМ ОМИЛИ 
Таҳлил ва таққос

Энг аввало, ёш авлодга йўлланган саволлар аслида ҳаммага — қоғоз-қалам 
ушлаган, диктофон, камера тутган, компьютер ишлатган катта-кичик барча 

ижодкорларга бирдек дахлдордир.

Сайди УМИРОВ,
Ўзбекистонда 
хизмат 
кўрсатган ёшлар 
мураббийси,
публицист

Дарҳақиқат, ёш қалам-
кашлар, соҳа ихлосмандла-
рининг “Журналист бўлмоқ-
чимисиз?” рисоласи, Нусрат 
Раҳматнинг “Мен мухбирман” 
китоби ҳамда яна икки-уч тўп-
ламни суриштириб юргани, 
танишиб фойдаланганига гу-
воҳман.

Хуршид Дўстмуҳаммад-
нинг ушбу мўъжаз рисоласи-
ни мутолаа қилган бошловчи 
қаламкашнинг қизиқиши орти-
ши, муаллифнинг “Журналист 
касб одоби муаммолари”, 
“Ахборот — мўъжиза, жозиба, 
фалсафа...”, “Ижод — кўнгил 
мунавварлиги” ҳамда бошқа 
салмоқли илмий, назарий 
тадқиқотлари, суҳбатлари, 
бадиий-публицистик руҳдаги 
мақола, ҳикоя, қисса, роман-
ларини қидириб, топиб ўқиши, 
завқ-шавқ олиши, билимини 
бойитиши турган гап. Лекин 
муаллиф ёш дўстлари — эн-
дигина ижод оламига кириб 
келаётган ўғил-қизларга касб 
сирлари, маҳорат нуқтала-
рини содда, ширин тилда, 
равон, мароқли услубда ту-
шунтиришга, ҳазми оғир ата-
малар, олимона жумлаларни 
ишлатмасликка ҳаракат қи-
лади. Касб-корга оид сифат, 
талаб, маслаҳатларнинг энг 
асосийларини, бериладиган 
саволларнинг энг муҳимлари-
ни санаб ўтади. Ютуқлардан 
эсанкирамаслик, мақтовларга 
учмаслик, қийин ҳолатлар, си-
новли дамларда тушкунликка 
тушмаслик, меҳнатни роҳат 
деб билиш, ўқиш, фикрлаш, 
ёзишни бирга олиб бориш-
га даъват этади. “Ўқувчилик 
кезларингизда ёндафтар 
тутганингиз ёдингиздами?”, 
“Меҳрибон волидангизга бўл-
ган ҳурмат-эҳтиромга лим-
мо-лим туйғуларингизни 
қоғозга туширганмисиз?”, 
“Синфдошингизга ёки мак-
табдошингизга изҳори дил 
битганмисиз?”, “Ҳарбий хиз-
матдаги акангизга, олисда 
яшовчи қариндошингизга хат 
йўллаганмисиз?” каби мав-
зуларнинг ҳар бири — ЖУР-
НАЛИСТИКА! Тўғрироғи, 
журналистиканинг бошлани-
ши. Бутун рисола шу тарзда 
савол қўйиш, маслаҳат бе-

риш, самимий мулоқот, хамир 
учидан хамиртуруш асосига 
қурилган. Боб номларига эъ-
тибор қилинг: “Журналист 
алифбоси”, “Дастлабки қа-
дамлар”, “Журналистика, жа-
мият ва ҳуқуқ”, “Компьютер 
ва интернетдан касб этикаси-
га қадар” ва ҳоказо. Боблар 
ичидаги сарлавҳалар ҳам 
қизиқарли ва ибратли: “Ким 
журналист бўла олади?”, 
“Қизиқиш нима?”, “Ёза бош-
ладингизми?”, “Ҳар куни 
ишлайсизми?”, “Мавзу топол-
маяпсизми?”, “Сарлавҳани 
ким топди?”, “Биринчи жум-
лани пишитдингизми?”, “Факт 
нима?”, “Журналист жамиятга 
нима бера олади?”, “Савол 
беришни биласизми?”... Са-
вол кўп берилиши боиси бош 
қотиришга, жавоб топишга, 
ўйлаш-фикрлашга ундаш-
дир. Энг аввало, ёш авлодга 
йўлланган саволлар аслида 
ҳаммага — қоғоз-қалам уш-
лаган, диктофон, камера тут-
ган, компьютер ишлатган кат-
та-кичик барча ижодкорларга 
бирдек дахлдордир.

Журналист бўлиш учун, 
албатта, журналистика фа-
культетида, ёзувчи бўлиш 
учун эса филология фа-
культетида ўқиш шарт эмас. 
Чингиз Айтматов ихтисосли-
ги бўйича ветеринар, агро-
ном, Абдуқаюм Йўлдошнинг 
касб-кори — меъморлик, қу-
рувчилик... Бундай мисоллар 
кўп. Лекин хос таълим, китоб, 
тадқиқотлар соҳага оид асо-
сий билимлар, муҳим йўна-
лиш, йўл-йўриқ, тавсиялар 
беради. Кўп нарса, шубҳасиз, 
қизиқувчининг ўзига, интили-
шига, меҳнатни истеъдоди-
га зарб этишига боғлиқ. Бир 
пайтлар ЎзМУ журналистика 
факультети талабаси бўлган 
Хуршид Дўстмуҳаммад ти-
нимсиз мутолаа қилди. Катта 
билим орттирди, фикрлаш, 
ёзишдан чарчамади, фан 
номзоди, фан доктори, таниқ-
ли адиб, мунаққид, муҳаррир, 
мураббий бўлди. Орттирган 
тажрибасининг бир қисмини 
ёш дўстлари — бўлғуси жур-
налистларга илиниб, махсус 
рисоласини тақдим этди. 
Ўқинг, журналист бўлинг!

Зеро, ҳуқуқий жамиятда низоларни ҳал 
этишнинг муқобил тизимларини яратиш 
жисмоний ва юридик шахсларнинг бузил-
ган ҳуқуқларини тиклашга эришишнинг са-
марали воситаси сифатида баҳоланади. 
Президентимизнинг 2020 йил 17 июндаги 
“Низоларни муқобил ҳал этишнинг меха-
низмларини янада такомиллаштириш чо-
ра-тадбирлари тўғрисида”ги қарори бу бора-
да муҳим ҳуқуқий асос бўлиб хизмат қилади.

— Ҳуқуқни қўллаш амалиёти турли субъ-
ектларнинг манфаатлари тўқнаш келганда 
улар ўртасида баҳс-мунозара, низолар ке-
либ чиқиши табиий ҳол, — дейди Савдо-са-
ноат палатаси ҳузуридаги Ҳакамлик суди 
раиси, профессионал медиатор, юридик 
фанлар доктори Фозилжон Отахонов. — 
Уларни ҳал этишда суд орқали ва муқобил 
усуллар ёрдамида иш олиб борилади. Биз-
да низоларни муқобил ҳал қилиш усуллари 
сифатида медиация ва ҳакамлик судлари-
нинг ҳуқуқий асослари яратилган бўлиб, бу 
борада “Ҳакамлик судлари тўғрисида”ги ва 
“Медиация тўғрисида”ги қонунлар ҳам қа-
бул қилинган.

Шу ўринда медиация тушунчасига 
алоҳида тўхталмоқчиман. Кўпчиликка нота-
ниш бўлган бу сўз лотин тилидаги “mediare” 
сўзидан олинган бўлиб, “воситачилик қи-
лиш, келиштириш мақсадида аралашиш” 
деган маъноларни билдиради. 

Содда қилиб айтганда, медиация — бу 
бир-бирини тушуниш ва низоли ҳолатни 
бартараф этувчи битим тузишга эришиш 
мақсадида холис шахс — медиатор (воси-
тачи) иштирокида тарафларнинг эркин му-
зокарага кириш йўли билан низони муқо-
бил ҳал қилиш усулидир.

Ҳозирги кунда мамлакатимизда 240 дан 
ортиқ ҳакамлик суди фаолият юритмоқда. 
Шундан 15 таси Савдо-саноат палатаси 
тизимида ташкил қилинган. Шу кунга қа-
дар 40 дан ортиқ профессионал медиатор 
тайёрланди. Аммо қарорда ҳақли равишда 
таъкидланганидек, ушбу соҳадаги ислоҳот-
ларнинг ҳозирги босқичи давлат органла-
рида низоларни судгача кўриб чиқишнинг 
ягона тизимини яратишни тақозо этмоқда.

Шунинг учун ҳам мазкур қарорни қа-
бул қилиш орқали жисмоний ва юридик 
шахсларнинг ҳуқуқлари ва қонуний ман-
фаатларини ҳимоя қилиш тизимини тако-
миллаштириш, низоларни ҳал қилишнинг 
муқобил имкониятларини кенгайтириш, 
шунингдек, судларда иш ҳажмини мақбул-
лаштиришда медиация институти, ҳакам-
лик судлари ва халқаро арбитражларнинг 
ролини тубдан ошириш кўзда тутилган. 

— Давлат органларида эксперимент 
тариқасида ташкил этилиши назарда ту-
тилган Апелляция кенгашларининг фао-

Хуршид Дўстмуҳаммаднинг “Журналист 
бўлмоқчимисиз?” китоби дастлаб 2000 йили чоп 
этилган ва тез тарқалганди. Орадан йигирма йил 
ўтгач, рисола бойитилиб, янги боблар қўшилган 
ҳолда кирилл ва лотин алифболарида қайта нашр 
қилинди. “Ўзбекистон Миллий университети 
журналистика факультетида дарс берганимда 
талабалардан ушбу рисолани ўқиган-ўқимаганини 
сўрардим ва ҳозир ҳам сўраб тураман”, деб ёзади 
Журналистика ва оммавий коммуникациялар 
университети ректори, бошловчи ижодкорлар учун 
айни керакли ушбу йўлланманинг қайта нашрига 
бош қўшган Шерзодхон Қудратхўжаев.

ЖУРНАЛИСТ 
БЎЛМОҚЧИМИСИЗ?

Унда сиз 
учун ажойиб 
янгилик бор

лиятига ҳам низоларни муқобил ҳал қи-
лиш усули сифатида қараш  мумкинми? 

— Мен бу саволга ҳа, деб жавоб бера-
ман. Чунки кенг маънода давлат судлари-
дан ташқари низоларни ҳал қилишнинг ҳар 
қандай усули унга нисбатан муқобил ҳисо-
бланади. Хорижий давлатларда бу борада 
ўттиздан ортиқ усулдан  фойдаланилади. 

Шу ўринда Апелляция кенгашида ни-
золарни ҳал қилиш мамлакатимизда янги 
тизим эмаслиги ва у Интеллектуал мулк 
агентлиги соҳасида мавжуд бўлиб, яхши 
самара бериб келаётганини таъкидлаш 
жоиз. Ҳозирги кунда Апелляция кенгаши ўз 
фаолиятини Адлия вазирлигининг ихтиро-
лар, фойдали моделлар ва саноат наму-
наларини, селекция ютуқларини, интеграл 
микросхемалар топологияларини, товар 
белгилари, хизмат кўрсатиш белгилари ва 
товар келиб чиққан жой номларини ҳуқуқий 
муҳофаза қилиш билан боғлиқ апелляция-
ларни судгача кўриб чиқувчи коллегиал ор-
ган сифатида амалга ошириб келяпти.

– Давлат божхона қўмитаси, Ер ресур-
слари, геодезия, картография ва давлат 
кадастри давлат қўмитаси ҳамда Наман-
ган, Бухоро ва Тошкент вилоятлари ҳо-
кимликлари ҳузурида ташкил қилинади-
ган Апелляция кенгашлари фаолиятида 
Савдо-саноат палатаси вакиллари ҳам 
қатнашишлари мумкинми?

– Албатта! Юқорида қайд қилинган дав-
лат органларида ташкил этилаётган Апелля-
ция кенгашларида тадбиркорлик субъектла-
рининг ҳуқуқ ва қонуний манфаатлари билан 
боғлиқ низолар кўпчиликни ташкил қилиши-
ни инобатга олсак, палата вакиллари ҳам 
ушбу кенгашларда иштирок этиши лозим.

Буни қандай амалга ошириш мумкин, 
деган табиий савол туғилади. Фикримизча, 
иштирокнинг икки хил шаклини кўриб чиқиш 
ўринли бўлади. Биринчиси, Апелляция кен-
гаши аъзолигига номзод кўрсатиш орқали 
доимий равишда кенгаш йиғилишларида 
иштирок этиш, иккинчиси, палата аъзоси 
бўлган тадбиркорлик субъекти вакили си-
фатида Апелляция кенгашининг муайян 
йиғилишида қатнашиб, унинг ҳуқуқ ва қону-
ний манфаатларини ҳимоя қилиш орқали.

Ҳозирги кунда палата вакили Адлия ва-
зирлиги ҳузуридаги Апелляция кенгаши аъ-
зоси ҳисобланади ва доимий равишда унинг 
йиғилишларида иштирок этиб келмоқда.

— Қарорда Медиация маркази ва Ни-
золарни муқобил усулда ҳал этиш мар-
казининг нодавлат нотижорат ташкилот 
сифатида ташкил этилиши белгиланган. 
Бунинг боиси нимада? 

— Ушбу марказлар бир қатор асосларга 
кўра, нодавлат нотижорат ташкилот сифати-
да фаолият кўрсатади. Биринчидан, амал-
даги “Медиация тўғрисида”ги ва “Ҳакамлик 
судлари тўғрисида”ги қонунларда медиа-
торнинг фаолияти тадбиркорлик фаолияти 
ҳисобланмаслиги ҳамда ҳакамлик судлари 
нодавлат органи экани белгиланган.

Иккинчидан, нодавлат нотижорат ташки-
лот — жисмоний ва (ёки) юридик шахслар 
томонидан ихтиёрийлик асосида ташкил 
этилган, даромад (фойда) олишни ўз фао-
лиятининг асосий мақсади қилиб олмаган 
ҳамда олинган даромадларни (фойдани) 
ўз қатнашчилари (аъзолари) ўртасида тақ-
симламайдиган ўзини ўзи бошқариш таш-
килотидир.

Учинчидан, Медиация маркази профес-
сионал медиаторлар, Низоларни муқобил 
усулда ҳал этиш маркази эса нафақат про-
фессионал медиаторлар, балки ҳакамлик 
судьялари ва халқаро арбитрлар  ҳуқуқла-
ри ва қонуний манфаатларини ҳимоя қи-
лиш ҳамда қарорда белгиланган вазифа-
ларни бажариш мақсадида тузилади.

Амалдаги қонунлар бўйича ҳакамлик 
судлари ва халқаро арбит ражлар юридик 
шахс мақомига эга бўлмагани сабабли улар 
нодавлат нотижорат ташкилотларга му-
стақил бирлаша олмасликларини назарда 
тутган ҳолда, ҳозирги пайтда фақат ҳакам-
лик судьялари ва халқаро арбитрлар мар-
казга аъзо бўлишлари мумкин. Аммо қарор 
нафақат бугунги кун, балки келажакдаги 
ижтимоий муносабатларни ҳуқуқий тар-
тибга солишга ҳам замин яратмоқда. Яъни 
келгусида ҳакамлик судлари ва халқаро ар-
битражлар ҳам юридик шахс мақомига эга 
бўлишлари мумкин. Ўшанда уларда ўзаро 
бирлашиш ҳуқуқи Конституция нормалари-
га мос равишда пайдо бўлади.

— Ушбу марказларнинг асосий вази-
фаларига тўхталсангиз?

— Марказларнинг вазифаларини шарт-
ли равишда икки йўналишга ажратиш мум-
кин. Биринчиси, ташкилий вазифалар, яъни 
медиация, ҳакамлик судлари ва халқаро 
арбитраж фаолиятига низоларни муқобил 
усулда ҳал этиш тартиб-таомилини амалга 
ошириш учун шарт-шароит яратиш. Ушбу 
соҳаларда мутахассисларни тайёрлаш ва 
малакасини ошириш учун ўқув курслари-
ни ташкил этиш, медиация ва низоларни 
муқобил ҳал қилишнинг бошқа усуллари 
ривожланиши ва кенг оммалашувига кўма-
клашиш, бу соҳада семинарлар, тренинг ва 
конференциялар ўтказишдан иборат.

Иккинчиси, низоларни муқобил ҳал қи-
лишнинг махфийлик принципини таъмин-
лашга қаратилган вазифалар бўлиб, унга 
кўра, медиация, ҳакамлик суди ва халқаро 
арбитраж ишларини кўриш билан боғлиқ 
фаолиятга аралашмаслик принципи асоси-
да иш юритади.

Бундан ташқари, қарор билан марказ-
лар медиация, ҳакамлик суди ва халқаро 
арбитраж фаолияти юзасидан адлия ор-
ганларига ҳисоботлар топширишдан озод 
этилгани юқоридаги вазифага жуда мос 
эканини қайд этиш жоиз.

Қарорда белгиланган ушбу нормалар 
ниҳоятда муҳим аҳамиятга эга бўлиб, улар 
низоларни муқобил ҳал қилишда махфий-
лик принципига риоя этишнинг кафолати 
ҳисоб ланади. Боиси, қонунга мувофиқ, 
медиация иштирокчилари мазкур жараён-
да ўзларига маълум бўлиб қолган маълу-
мотларни уларни тақдим этган медиация 
тарафи, унинг ҳуқуқий вориси ёки вакили-
нинг ёзма розилигисиз ошкор қилишга ҳақ-

ли эмас. Шу билан бирга, улар  медиация 
жараёнида маълум бўлиб қолган ҳолатлар 
ҳақида гувоҳ сифатида сўроқ қилиниши, 
медиацияга тааллуқли ахборотни талаб қи-
либ олиниши ҳам мумкин эмас.

Жараёнда махфийлик принципи бузи-
лишига йўл қўйилиши охир-оқибатда, ни-
золарни муқобил ҳал қилиш усулларига 
бўлган ишончни йўқотишга олиб келишини 
унутмаслик лозим.

— Марказларнинг қарорда белгилан-
ган ҳуқуқларини шарҳлаб берсангиз.

— Ҳозирги кунда Адлия вазирлиги то-
монидан тасдиқланган Медиаторларни 
тайёрлаш дастури бўйича махсус ўқув 
курслари Юристлар малакасини ошириш 
маркази томонидан кундузги шаклда шарт-
нома асосида бир ойдан кам бўлмаган 
муддат давомида амалга оширилмоқда. 
Қарор билан марказларга низоларни 
муқобил ҳал қилиш бў йича мутахассис-
ларни тайёрлаш ва малакасини ошириш 
учун ўқув курс ларини ташкил этиш ҳуқуқи 
берилди. Бунда, айниқса, медиаторларни 
тайёрлаш 72 соатдан кўп бўлмаган ўқув 
курслари бўйича амалга оширилиши ва 
уларни муваффақиятли якунлаган тин-
гловчиларга сертификат берилиши муҳим 
аҳамият касб этади. 

Шунингдек, тингловчиларга таълим бе-
ришни ташкиллаштириш учун шартнома 
асосида олий таълим муассасаларининг 
малакали педагоглари, миллий ва хорижий 
медиаторлар, ҳакамлик судьялари ва ар-
битрлар ҳамда вазирлик ва идораларнинг 
малакали мутахассисларини жалб этиши 
мумкинлиги белгиланди. Бундай мутахас-
сисларнинг муқобиллик асосида давлат ва 
нодавлат нотижорат ташкилотлар томони-
дан тайёрланиши улар ўртасида соғлом 
рақобат ва ҳамкорлик имкониятларини кен-
гайтиришга ҳамда таълим сифатини оши-
ришга хизмат қилади. 

— Ушбу қарордан келиб чиқадиган 
ўзгартириш ва қўшимчалар тўғрисида 
Вазирлар Маҳкамасига таклифлар кири-
тиш назарда тутилган. Айтинг-чи, жара-
ёнда қайси қонунларга ўзгартиришлар 
киритиш лозим бўлади ва бу борада 
аниқ таклифларингиз борми?

— Савдо-саноат палатаси томонидан 
“Ҳакамлик судлари тўғрисида”ги ва “Дав-
лат божи тўғрисида”ги қонунларга ўзгарти-
риш киритиш бўйича бир қатор таклифлар 
тайёрланган. Хусусан, доимий фаолият 
юритувчи ҳакамлик судлари рўйхатида ка-
мида етти нафар ҳакамлик судьяси мавжуд 
бўлган тақдирда адлия органлари томо-
нидан ҳисоб рўйхатидан ўтказилиши ло-
зимлиги назарда тутилган. Ушбу қўшимча 
ҳозирги кунда умуман фаолият кўрсатма-
ётган 100 дан ортиқ доимий фаолият юри-
тувчи ҳакамлик судини қонуний тугатиш ёки 
қайта жонлантириш, шунингдек, тарафлар-
га ҳакамлик судьясини танлаш ҳуқуқини 
таъминлаш имкониятини кенгайтириш учун 
асос бўлиб хизмат қилади. 

Яна бир таклифда “ҳакамлик судининг 
ҳал қилув қарорини мажбурий ижро этиш 
учун ижро варақаси бериш тўғрисидаги 
ариза билан ваколатли судга мурожаат қи-
линганда ҳакамлик муҳокамаси тарафлари 
давлат божини тўлашдан озод қилинади”, 
дейилади. Ҳозирги кунда бундай имтиёзга 
фақат тадбиркорлик субъектлари эга. Бар-
ча жисмоний ва юридик шахслар(корхона 
ва муассасалар, нодавлат нотижорат таш-
килотлар)га ҳам бундай имтиёзнинг бери-
лиши ҳакамлик судлари орқали низоларни 
ҳал қилиш имкониятини кенгайтириб, ва-
колатли судларга мурожаатлар сонини ка-
майтиришга олиб келади.

Умуман олганда, берилган таклифлар 
ва қарор асосида амалга оширилиши кўзда 
тутилган ишларнинг барчаси фуқаролар 
ҳуқуқ ва манфаатларини ҳимоя қилиш, ни-
золарни судгача кўриб чиқишнинг самара-
ли тизимини яратишга қаратилгани билан 
аҳамиятлидир. Уларни амалиётга жорий 
этиш орқали бу йўналишда кўзланган мақ-
садларга эришиш мумкин. 

“Янги Ўзбекистон” мухбири
Ирода ТОШМАТОВА 

суҳбатлашди.

МутолааҚарор ва ижро

НИЗОЛАРНИ /АЛ 
ЭТИШНИНГ МУ+ОБИЛ 

ЙЎНАЛИШЛАРИ
Барча соҳаларда бўлгани каби фуқаролар ҳуқуқ ва эркинликларининг 
ишончли ҳимоясини таъминлаш ҳамда уларнинг муаммоларини 
ҳал этишда ҳам замонавий усулларни жорий қилиш босқичига 
қадам қўйилди. Бу борада, аввало, давлат органларида низоларни 
судгача кўриб чиқишнинг ягона тизимини яратиш вазифаси илгари 
сурилмоқда.
Ислоҳотларнинг ҳозирги босқичи медиация, ҳакамлик судлари ва 
халқаро арбитражларни фуқаролар ҳамда тадбиркорларнинг ишончига 
сазовор бўлган, низоларни ҳал этадиган самарали муқобил инс-
титутларга айлантиришни тақозо этмоқда.

Ахлоқий меъёрларга тўғри келмайдиган сўз ва иборалар билан тилимизни 
бузиш, луғатимизда таржимаси бўла туриб, бошқа тилдан кириб келган 

сўзларни ишлатиш ҳам муомала маданияти қоидаларига зиддир. 

Шунингдек, таълим ўзбек тилида 
олиб борилмайдиган синф (гуруҳ)
ларда 2020-2030 йилларда Ўзбек ти-
лини ўқитиш методикасини ривожлан-
тириш концепцияси ишлаб чиқилди.

Она тили дарсларини  янгича, ин-
новацион усулларда ташкил этиш 
шу соҳа мутахассислари ва таълим 
тизими мутасаддилари олдидаги бир-
ламчи вазифадир. Бу борада Халқ 
таълими вазирлигида келгусида бир 
қатор янгиликлар жорий этилиши 
режалаштирилган. Хусусан, келажак-
да ўқув дастурини соддалаштириш, 
ўқувчиларни зерикарли маъруза-
лар, мураккаб грамматик қоидалар-
ни қуруқ ёдлатиш билан чекланмай, 
уларнинг сўз бойлигини ошириш мақ-
садида дарсликлардаги грамматик 
қоидаларни тўқсон фоиздан эллик 
фоизга тушириш, бунда тилшунос-
ликнинг фонетика, лексикология, 
морфология ва синтаксис бўлимла-
рига оид айрим мавзуларни бакалавр 
босқичига кўчириш кўзда тутилмоқда. 
Чунки грамматик юкламалар, назарий 
қоидаларнинг ҳаддан зиёд кўп бери-
лиши, уларнинг ортиқча даражада 
мураккаблиги ўқувчиларнинг фанни 
чуқур ўзлаштиришларига тўсиқ бў-
либгина қолмасдан, қайсидир маъно-
да дарсдан кўнглини совутяпти. Буни 
кўп йиллик амалий тажрибалар ва 
ўқувчиларимизнинг фанга муносаба-
ти очиқ-ойдин кўрсатиб турибди. 

Ўзбек тили таълимини такомил-
лаштириш пировардида ўқувчи матн-
ни ўқиш, ўқиганини тушуниш ва ту-
шунганини ёза олиш салоҳиятига эга 
бўлади. Она тили дарслари ўқити-
лишининг асосий вазифаси, устувор 
моҳияти ҳам шунда кўринади. Маз-
кур жараёнда ўқув дарсликлари би-
лан бирга “Ўқувчи машқ дафтари” ва 
“Ўқитувчи китоби” яратилиб, уларнинг 
ўзаро мувофиқлиги ва амалий сама-
радорлигини таъминлаш учун тажри-
ба-синовлар бир вақтда олиб борила-
ди. Қолаверса, она тили таълимида 
хорижий мамлакатлар тажрибалари 
асосида рақамли диктантлар, аудио 
ва видеоматериаллар, мантиқий ва 
фанлараро интеграцияни ўзида му-
жассам этган матнлар берилади, 
машғулотлар сўнггида ўқувчиларнинг 
сўз бойлиги, саводхонлигини ошириш 
мақсадида PISA ва PIRLS топши-
риқлари киритилади.

Яна бир масала ҳақида гапириш 
лозимки, бу тил жонкуярларининг 
дилию тилида ҳар куни айтилаётган 
муаммодир. Аксарият ҳолларда кў-

Шу нуқтаи назардан, жорий йилнинг 10 мартида Ўз-
бекистон Республикаси норматив-ҳуқуқий ҳужжатлар 
лойиҳалари муҳокамаси порталига Вазирлар Маҳкама-
сининг “Мамлакатимизда илм-фан, маданият ва адаби-
ёт ривожига муносиб ҳисса қўшган атоқли шахсларнинг 
юбилейларини кенг нишонлаш тўғрисида”ги фармо-
йиши лойиҳасининг қўйилиши алоҳида аҳамиятга эга. 
Лойиҳада юртимиз илм-фани, маданияти ва адабиёти 
тараққиётига улкан ҳисса қўшган маърифатпарвар ал-
ломалар, йирик олим ва санъаткорлар, таниқли шоир 
ва ёзувчилар қатори Ўзбекистонда хизмат кўрсатган ма-
даният ходими, бетакрор шоир Шавкат Раҳмоннинг 70 
йиллигини муносиб нишонлаш ҳам белгилангани халқи-
миз кўнглидаги иш бўлди. Зеро, ХХ аср адабиётида 
унутилмас ҳодиса сифатида бўй кўрсатган бу ижодкор 
қалб дунёсини чуқур идрок этиш орқали ҳали неча-неча 
авлодлар ўзлигини, ўзбеклигини, ҳурлиги тўралган кун 
ва миллий мустақиллик қадрини ҳис қилади, уларнинг 
собит ҳимоячиларига айланади.    

* * *
...Бу қалбда туйғулар майсалардек яшил қонга тўлиб, 

шудрингда соч чайиб ўсди. Қалб кенгликларида чумчуқ-
нинг тилидек титраб турган кўкатдан тортиб, солланиб 
тушган кўҳна шохларининг ости минг турли ҳашарот-
га уя бўлган, томири тоғнинг юрагидан сизиб чиқувчи 
чашмадан, боши қалин булутлардан сув ичувчи, камо-
лини-да, заволини-да биров илғамас арчаларгача қада-
либ ётади. Унинг қуёши ҳар тонг бош кўтармаганидек, 
ҳар оқшом уфқи қораймаслиги ҳам мумкин. Оқ тунлар 
ўрнини шимол ёғдуси эмас, қум бўронлари бирдан эгал-
ламоғи эҳтимол. Бироқ буларнинг бари қалбнинг ички 
гармонияси асосида юзага келиб, ҳаммаси унинг табиа-
тига мос, яшашига гаровдир.

Гуркираган бу рангин олам
Туйғуларни ўйнатиб ташлар
Ва ажойиб кунлар умримда
Атиргулдай очила бошлар.

 (1979 йил)

Қалб балоғати жисм балоғатидан кўра шўхроқ, бе-
бошроқ кечади. Жисм чарчаб тин олганда ҳам у ухла-
майди — хаёлларни, ҳисларни туртиб уйғотади, уларни 
ҳар кўйга солади, юзини қизартиради. Балоғат палла-
сидаги қалбга қўним йўқ, чегара чизиғи тортилмаган, қа-
фас мутлақ бегона. Севгисининг ҳидидек нафратининг 
тиғи ҳам ўткир — ё жон беради ёхуд жон олади... 

Қалбда дақиқа сайин, соат сайин ўсиш-улғайиш ке-
чади. Ҳали ақл ва онг бебошлигида, ҳали улар ҳар куй-
ларга йўрғалаб юрганида, қалб ўзлик сари, ўзликни та-
ниш сари дастлабки қадамни қўяди. Бу қадам шунчалар 
мустаҳкам, жисмнинг томир-томирларига чуқур ботиб 
тургувчи бўладики, келгусида кутаётган не-не зўравон-
ликлар, алдов ва фириблар уни ортга қайтаролмайди. 
Ўзликни англаган қалбга яшамоқ нақадар эркин, нақа-
дар оғир. Унга қанча-қанча туйғулар келиб кетади, бири 
вафо, бири жафо кўрсатиб ўтаверади. Бироқ ўзлик ҳис-
си, англанган ўзликнинг бурчи қалб ўлмагунча ўлмайди. 
Бу ҳисни на-да алдаб, на-да авраб бўлади. Унга фақат 
хиёнат қилиш мумкин. Хиёнат туни қалбнинг қазо туни-
га тўғри келади.

Ит базми қизиган ойсиз шомлардан
қизғаниб опқочдим дарё дилимни.
Бу чиркин оғизлар... 
синган каллалар...
иғводан, бўҳтондан осилган тиллар...
ҳирслар лашкарлари босган паллада
шоҳларин бўғизлаб ташлаган диллар.

 (1989 йил)

Энди қалб кўзи очиқ — у ҳар нарсани кўриб қолади, 
бор нарсани билиб олади. Ўзига ва ўзга қалбларга етган 
неки хўрлик, неки адолатсизлик бор — бефарқ бўла ол-
майди, мўлтираб тура билмайди. У ҳар инсонга қалқон 
бўлгиси, борки қалб ҳуқуқи учун жангга киргиси келади. У 
ўзининг аслида нозиккина руҳини қай ерда кураш, қайси 
жойда ҳурлик ҳимояси бор — ўша жабҳага сафарбар эта-

ди. Ўзига ва сирдош қалбларга Фаустдан шиор танлайди, 
уни уйдан чиқаверишга, остонаси тепасига қоқиб қўяди: 

“Ҳар куни курашга чиққан яшашга ҳақли!”
Сўзларни қайрайлик,
дўстлар, жўралар,
ғафлат тўшагида ётмай, шошайлик:
яшамоқ, курашмоқ, ўлмоқ сирларин
болакайлар учун очайлик.

 (1985 йил)

Унинг бу уринишлари нақадар самимий, ўтли бўлса, 
шунчалар содда ва тажрибасиздир. У ўзи жангга кир-
моқчи бўлган майдонда ҳалол ва мард олишув ҳеч қа-
чон бўлмаслигини, бу ердаги ўйин қоидалари қоидасиз-
ликка, ғирромлик ва номардликка асосланганини ҳали 
англамайди. Унга олий ҳакам деб уқтиришгани ВАҚТ, 
қачондир фурсати етиб келганида ҳам, бу ерда янги 
олишувлар бўлаётгани боис, чиқаражак ҳукмларига 
таҳрир киритишга мажбур бўлишини ўйламайди. Май-
дондаги қип-қизил тупроқнинг ҳар заррасида “куракка 
санчилган тиғдан” йиқилган баҳодирлар руҳи чинқира-
ётганидан, уни бўлажак фириблардан огоҳ этаётгани-
дан мутлақо бехабар. Қалб, жувонмард қисмат фақат 
пўлатдай тобланишни, ханжардай ўткирланишни хаёл 
қилади, холос:

Зулфиқор руҳ керак,
керак чин ёғду,
чин ишқ ёғдулари бағримга тўлсин,
жисмимни тобласин фақат чин оғриқ,
чечаклар қоп-қора бўлса-да бўлсин.

 (1989 йил) 

... Майдонда у узоқ туради, сабр-ла курашади, яло-
вини ерга бермайди. Бу олишув асносида “не-не қо-
бирғалари синиб, пайлари узилиб” (А.Орипов) кетса-да, 
инграган овоз чиқармайди, оғзидаги қонни туфламайди, 
ортга чекинмайди. Унинг кетидан майдонга кирган не-
ча-неча ҳайбаракаллачилар аллақачон текин томоша-
бинга, иссиқ холижой эгасига айланадилар. Уларнинг 
яна қанчаси бу жўмард қалб сирларини ёғийга сотади, 
ёғий занжирига ўзининг ожиз симларини улайди — 
қалбга тузоқ қўяди. Энг алам қиладигани, энг кулгилиси 
— бу нокас кимсалар ҳам ўзларининг ножинс қалблари-
ни гўё куйлатадилар, ўшандан чиқариб ашъор битади-
лар. Қайсар қалбни ўз сафларига, ўзларининг “сангин 
салтанати”, “наҳсдан бино бўлган ёвуз шайтанати”га 
чорлайдилар:

Паноҳ сўрадимми боримни ечиб,
Ўзни урдимми ё бирон эшикка?
Қалтис лаҳзаларда оримдан кечиб,
Кирдимми сичқонлар кирган тешикка?..
Болам, жоним болам,
бу гўзал ҳурлик,
унутма бу ҳурлик тўралган кунни!

 (1991 йил)

Шу “гўзал ҳурлик” билан, бу “ҳурлик тўралган кун” би-
лан бир вақтда дунёда Шавкат Раҳмон деган шоир ҳам 
қайта туғилади.

Бу ижодкор юракнинг овози, сози, ҳасрат ва қувон-
чи ўзига қадар ва ўзи билан ёнма-ён ёзганларнинг би-
рортасини қайтармайди, ҳатто эслатмайди ҳам. Ўзбек 
шеъриятида бу қадар ўктам, бунчалик эркин, жасур 
овоз анчадан буён янграмаган, бармоқ ҳам худди аруз 
сингари тўниб, бирхиллашиб бораётган вазиятда уни 
бирдан янгилаб, яширин имкониятларини очажак шоир 
хийладан буён кутилаётганди. 

Бу шоир вазиятнинг эмас, қисмат-
нинг шоири. Унга давр эмас, у даврга 
мавзу беради, у даврни эмас, уни давр 
тинглашини истайди. Охир-оқибатда у 
ўз тенгдошлари билан биргаликда не-
не замондошларни ўзига қулоқ осиш-
га мажбур этди, уларнинг тош қотган 
бағирларида туйғу, фикр чечагини ўсти-
ришга эришди.

Шавкат Раҳмон шеърларини мутолаа 
қилар эканман, мен уларда шеърдан-да 
юксакроқ, санъатдан-да муҳимроқ жувон-
мард руҳни ҳис қиламан. Эслайсизми, 
Чингиз Айтматовнинг “Кунда” романидаги 
она бўри Акбаранинг тунда Ойга қараб 
узоқ-узоқ увлаганларини? Болаларидан, 
туғилган, туққан ерларидан, жуфти Тош-
чайнардан ва энг аламлиси — зурриёт қолдириш уми-
дидан мосуво этилган бўри бировга шикоят этмайди, 
кимгадир ялиниб, аллақайдан нажот кутмайди, балки ув-
лайди, аччиқ-аччиқ увлайди. Шоирнинг тубандаги мисра-
лари худди ўшандай увлаш эмасми, миллатнинг забун 
ҳолидан, шўро оёғи остида топталган муборак Ватани-
нинг пажмурда жисмидан ўртаниб куйиш эмасми?!

Эл қирилди туркий ўлкада,
Эр қолмади — келди ажали,
Ким қонига ботди йўлкада,
Ким ғажилди намоз маҳали.

 (1987 йил)

Дилим, дунё даюсларидан
Қора терга ботган ғуломим,
Настариндай пок ҳисларидан
Туфдонларни қилган кулолим,
Жудо бўлдинг табиатингдан,
Бўғзингда бор бир шода мўлдир,
Жудо бўлдинг тариқатингдан,
Энди тинчиб қафасда ўлтир...

                      (1989 йил)

Айни шундай шеърлар аслида истиқлол ҳақидаги 
фикрнинг, туйғунинг туғилиб вояга етишини, куч ва эъ-
тиқодга айланишини таъминлаган эди:

Мармар қўрғонлар оёқларида
Умрини ёндирган дарвозабонлар...
Қутурган жаҳолат таёқларидан
Силласи қуриган дарёзабонлар...
Дунёнинг қайроқтош табоқларида
Кимларга йиғлади пари саболар.

 (1988 йил)

Бироқ ўша пайтлардаёқ шоирнинг умиди, ишончи, 
Худога айтгани бор эди. Чунки у, Акбарадан фарқ қила-
роқ, ИНСОН эди, катта бир халқнинг, буюк бир миллат-
нинг вакили, оддий вакили ҳам эмас, ШОИРИ эди:

Бир ёмон, бир узун, бир улкан йиғи
Қайси бир жаврнинг аччиқ тортиғи.
Оҳ, мунча айланар, мунча тўлғонар
Ичимда йилларнинг занглаган тиғи.

 (1984 йил)

Сурилар бу темир пардалар,
Истибдоднинг туғлари қулар,
Моғор босган нурсиз қаърлардан
Миллион озод руҳлилар турар.

 (1987 йил) 

Кўринадики, шоир истиқлолни жим кутмаган, мус-
тақилликни хомхаёл деб билган эмас, аксинча, уни жуда 
реал кўрган, аниқ ҳис қилган, унга етишув усулларини 
шеър руҳидан излаган. Ҳақиқий янги давр, ҳақиқий янги 
қаҳрамон бундан анча илгариёқ туғилган, вояга етаёт-
ган, ўзгаларни ҳам уйғониш йўлига, ўзликни таниш йў-
лига чорлаган эди.

Шавкат Раҳмон учун шеър ёзиш, 
ижод қилиш шунчаки кўнгил чигилини 
ёзиш, кимгадир ёқиш ёхуд назарига ту-
шиш, амал-эътибор ё хашаки эътирофга 
эришиш, тирикчилик ўтказиш ташвиши 
эмасди мутлақо. Ўзининг бу оғир, би-
роқ шарафли ва шавкатли қисматини у 
“Иқрор” шеърида яхлит муҳрлаб қўйган.

Кўнгли рубобий шеърлар ёзиш-
ни ҳар қанча тиламасин, яшил ша-
жар бўлган унинг жувонмард жисму 
жони охир-оқибат шивирлайдурғон 
бир япроқ қолмаган қиличдай кескир 
шохларга дўнмасин, у бор ҳаётини, 
бутун борлиғини миллатининг эрки, 
халқининг ҳурлиги, мамлакатининг 
озодлиги йўлида қурбон қилди:

Мен жангчи эмасдим,
мен шоир эдим.
Ниҳоят шоирдан кўра зобитман,
ҳар нафас мусулмон миллатим дедим,
нафсига куйганлар келди оқибат...

Қарангки, у мана шу хулосаси, армонида ҳам ҳамон 
ҳақ, ҳамон ғолибдир...

Шавкат Раҳмон бир шеърида:
Ахир кимман ўзим,
Мангуликка сал агар қиёсласак,
Шавкат Раҳмон ким?
деган савол қўяди. Бизнинг поёнига етаётган му-

лоҳазаларимиз айни саволга жавоб излаб қилинган 
ожиз уринишдир, холос.

Раҳмон ҚЎЧҚОР, 
филология фанлари номзоди 

Умида МУСЛИМОВА,
халқ таълими вазирининг маънавий-маърифий ишлар 
самарадорлигини ошириш, давлат тили тўғрисидаги қонун 
ҳужжатларига риоя этилишини таъминлаш масалалари бўйича 
маслаҳатчиси

Шоир таваллудининг 70 йиллигигаТил ва тафаккур

Бугунги — янги Ўзбекистонда ақлий ва ижодий меҳнат вакиллари — олимлар, шоиру ёзувчилар, 
педагог-мураббийларга кўрсатилаётган эътибор замирида миллат ҳамда мамлакатнинг эртанги 
тақдири хусусидаги эзгу ўй ва орзулар мужассам экани шубҳасиз. Зеро, жамиятнинг қай янглиғ 
равнақ топиши, уни ташкил этадиган кишиларнинг қанчалар мустақил, эркин шахс даражасига 
эришуви айни шу инсонларнинг саъй-ҳаракатига, ақли ва истеъдоди нечоғлиқ  сафарбар 
этилишига чамбарчас боғлиқдир.     

ШАВКАТ РА/МОН +АЛБИ
Она тилини ўқитишда 
замонавий педагогик 
технологиялар

ча-кўйда, баъзан таълим даргоҳла-
ридаги ташқи ёзувлар, жумладан, 
эълонлар, лавҳалар, реклама ва кўр-
газмали ахборот матнларида ўзбек 
тили — она тилимиз қоидаларининг 
қўпол бузилиши, қатор имловий, ишо-
равий ва услубий хатолар мавжудлиги 
дилимизни хира қилади. Бундай хато 
ва камчиликларни бартараф этиш, 
матнларнинг қонун ҳужжатларига му-
вофиқлигини таъминлаш борасида 
соҳада тизимли  ишлар амалга оши-
рилмоқда. Хусусан, таълим муасса-
салари биноларининг пешлавҳалари 
ва йўлакларига илинган ташқи ёзув-
лар, баннер ва эълонлар ишчи гуруҳ 
томонидан хатловдан ўтказилмоқда. 
Янги ўқув йилига қадар халқ таълими 
тизимидаги барча таълим муассаса-
лари ва уларга тегишли ҳудуддаги 
ташқи ёзувлар, шу жумладан, лавҳа-
лар, эълонлар, реклама материалла-
рининг давлат тилига мувофиқлигига 
эришиш режалаштирилмоқда.

Бугун замон шиддат билан ривож-
ланмоқда. Ёшларимиз жаҳон билан 
бўйлашмоқда. Икки-уч, баъзан ундан 
кўпроқ тилда муомалага киришиб, 
ватанимизни дунёга танитмоқда. Кўп 
тил билиш, албатта, яхши. Уларга ҳа-
вас қилади кўпчилик. Лекин баъзан 
жамоат жойларида, ҳатто телевиде-
ниеда ҳам ўзини ўта “маданиятли” 
деб билган баъзиларнинг ўз тилини 
бузиб, унга турли тилдаги сўзларни 
қўшиб гапираётгани кўнгилни оғри-
тади. Бундай ҳолатларни ўз тилига 
ҳам, ўзга тилларга ҳам ҳурматсизлик, 
деб биламан. Фикримча, инсон, ав-
вало, ўз она тилини мукаммал бил-
моғи, унинг имкониятларидан унумли 
фойдаланмоғи лозим. Кейин эса ўзга 
тилларни ўрганса, айни муддао бўлар 
эди. Вазиятни ўрганиб, суҳбатдо-
шининг қайси тилни яхши билишига 
қараб, муайян бир тилда гаплашмоқ 
керак. Гаплашганда ҳам адабий тил 
меъёрларига амал қилиш лозим. 

Ахлоқий меъёрларга тўғри келмай-
диган сўз ва иборалар билан тили-
мизни бузиш, луғатимизда таржимаси 
бўла туриб, бошқа тилдан кириб кел-
ган сўзларни ишлатиш ҳам муомала 
маданияти қоидаларига зиддир. 

Бугунги кунда биз барча меъёрий 
ҳужжатларни давлат тилида юритиб, 
ўқув қўлланмалар, адабиётларни 
она тилида ўқимоқдамиз. Шу аснода 
юздан ортиқ миллат ва элат вакилла-
ри ўзаро тинч-тотув ва бирдамликда 
яшаб келаётган мустақил юртимизда 
уларнинг миллий маданияти, урф- 
одати, жумладан, она тилига ҳур-
мат-эҳтиром билан муносабатда бў-
лишга ҳам катта эътибор бериляпти.

Тилимиз — миллатимиз кўзгуси. 
Унда халқимизнинг асрлар силси-
ласидан, мустабидлик тўфонлари-
дан сабр-матонат билан босиб ўтган 
ҳаёт йўли, маданияти, тарихи, сави-
яси, ақл-заковати акс этади. Қадимги 
аждодларимиз зардуштийларнинг 
ки  тоби “Авесто”да тўртта унсур — 
сув, тупроқ, олов ва ҳаво муқаддас 
саналган. Улар сирасига бешинчи 
қилиб она тилни ҳам киритсак, хато 
бўлмайди. Зотан, тилимизни ҳам ин-
сон учун муҳим омил, азиз ва қадрли 
унсурлар қатори муқаддас билиб, по-
киза ва озода сақлаш, миллий қадри-
ятларимиз ҳамда тил бойлигимизни 
бор бутунлигича келажак авлодларга 
етказиш барчамизнинг бурчимиздир.

Халқ таълими вазирлиги 
ўзбек тилининг нуфузини, 
оммабоплигини ошириш, бу 
йўналишдаги таълим сифатини 
юксалтириш борасида кенг 
қамровли ишларни амалга 
оширмоқда. Хусусан,  “Ўзбек 
тилим — ифтихорим” 
республика иншолар 
танловини ўтказиш, Алишер 
Навоий таваллуд топган кун 
муносабати билан таълим 
муассасаларида “Ўзбек адабий 
тилининг асосчиси” мавзусида 
маданий-маърифий тадбирлар 
ташкил этиш, таълим 
муассасалари кутубхоналарини 
лотин ёзувига асосланган 
ўзбек алифбосидаги бадиий 
адабиётлар билан бойитиш 
бўйича таклифлар ишлаб 
чиқилди.



Усмонали НОРМАТОВ, 
журналист

муносабатларнинг инсонийликдан узоқлашувига хизмат қилувчи манбаларнинг 
ўрнини айнан миллий маданиятимиз ва шарқона ибо-ҳаё билан ифода этилган 

муҳаббатни куйлаган шоирларнинг ижодини ўргатиш айни пайтда муҳим вазифа.

МАЪНАВИЯТ

Адиблар хиёбонидаги ўйлар ОГА/ИЙ ИЖОДИЙ МЕРОСИ — 
МАЪНАВИЙ ТАРБИЯ АСОСИДИР

Сурхондарёнинг маркази — Термиз 
шаҳридан 250 километр олисдаги ден-
гиз сатҳидан 1 200 метр баландликда 
жойлашган, чор-атрофи баланд дарахт-
лар билан қопланган Сариосиё тумани-
даги “Хонжиза” болалар оромгоҳи яна 
ўз бағрига шўх-шодон ўғил-қизларни 
чорлади. 

300 нафар болага мўлжалланган 
оромгоҳда олдинги мавсумлар бир 
босқичда 270 нафаргача бола мириқиб 
дам олган эди. Карантин туфайли бу 
мавсумнинг дастлабки босқичида 170 
нафар ўғил-қиз ҳордиқ чиқаряпти.

Оромгоҳ раҳбарияти мавсумга пух-
та ҳозирлик кўрди. Ушбу маскан қури-
либ фойдаланишга топширилганига 
энди икки йил бўлганига қарамай, ётоқ 
бўлмалари, ёрдамчи бинолар қайта 
таъмирдан чиқарилди. Оромгоҳ чор- 
атрофининг озода, саришталиги киши-

Ёз – ўтмоқда соз

ди. Айниқса, янги жанрларни кашф этиб, моҳиро-
на назм гавҳарларини яратганида унинг ижодий 
маҳорати яққол намоён бўлади. Огаҳий ижодида 
радиф, қофиянинг гўзал товланишлари, мустаҳ-
зоддек мураккаб шеър навининг такомиллашуви, 
ритмик ва мазмуний мутаносибликларнинг беқиёс, 
оригинал намуналарини ўқиб, ҳай-
ратланмай бўлмайди.   

Огаҳийнинг 20 000 мисрага яқин 
назм дурдоналарини ўзида жамла-
ган “Таъвизул-ошиқин” (“Ошиқлари 
тумори”) девони ишқ аҳлининг тумо-
ри бўлиб қолган. Аммо ҳақли савол 
туғилади. Бугунги ёшларда ғазал-
дан, шеърдан, сўздан ҳайратланиш, 
ўзига керакли озуқани адабиётдан 
олиш катта авлод вакиллариники-
га ўхшамайди-ку... Нималар қилмоқ 
керак?! Уларни мана шу нафосат 
оламига олиб киришда, айниқса, 
ёшликда куртак очадиган муҳаббат-
нинг муқаддаслигини айнан шу буюк 
миллий мерос орқали сингдиришда 
Огаҳий ижоди ҳам муҳим ўрин ту-
тади, деб ўйлайман. Ижтимоий тар-
моқларда ва интернет воситаларида 
тарқалаётган турли ёт ғоялар, муно-
сабатларнинг инсонийликдан узоқлашувига хиз-
мат қилувчи манбаларнинг ўрнини айнан миллий 
маданиятимиз ва шарқона ибо-ҳаё билан ифода 
этилган муҳаббатни куйлаган шоирларнинг ижо-
дини ўргатиш айни пайтда муҳим вазифа. Шунинг-
дек, унинг воситасида тилларни чуқур ўрганиш 
ҳам катта имкониятларни очади.

Огаҳий тарихнавис олим сифатида беқиёс из 
қолдирган улкан илм соҳибидир. Амакиси Мунис 
охиригача ёзиб улгурмаган “Фирдавс ул иқбол” 
(“Бахт боғи”) асарининг Муҳаммад Раҳимхон I хон-
лиги (1806-1825) давридан ташқари 5 та мустақил, 
яъни Оллоқулихон даврига оид (1825-1842) “Ри-
ёзуд-давла” (“Саодат бўстонлари”), Раҳимқули-
хон даврига оид (1843-1846) “Зубдат ут-таворих” 
(“Тарихлар сараси”), Муҳаммад Аминхон даврига 
оид (1846-1855) “Жомъе ул-воқеоти Султоний” 
(“Султонлик воқеалари тўплами”), Саййид Муҳам-
мадхон даврига оид (1856-1865) “Гулшани давлат” 
(“Давлат гулшани”) ва Муҳаммад Раҳимхон Со-
ний-Феруз ҳукмронлигининг (1865-1873) қарийб 
ўн йиллик даврини ўз ичига олган “Шоҳиди иқбол” 
(“Иқбол шоҳиди”) тарихий асарларини яратган. 
Уларни ўқиш, ўрганиш ва тадқиқ этиш орқали Хива 
хонлигининг 60 йиллик тарихини, шунингдек, қўш-

ни хонликлар ва мамлакатлар билан олиб борил-
ган алоқаларини билиб олиш мумкин. 

Огаҳий бадиий ва тарихий асарлар ёзиш билан 
бир қаторда Шарқ халқлари адабиёти ва тарихи-
нинг  20 га яқин нодир асарини ўзбек тилига тар-
жима қилди. Булар машҳур тарихчи Мирхонднинг 

(ХV аср) кўп жилдлик “Равзат 
ус-сафо” (“Поклик боғи”) аса-
рининг II-III жилд лари, Астро-
бодийнинг “Тарихи Жаҳон-
кушойи Нодирий” (“Жаҳонни 
забт этган Нодир тарихи”), 
Восифийнинг “Бадоеъ ул-
вақое” (“Ажойиб воқеалар”), 
Ғиждувонийнинг “Мифтоҳ 
ут-толибин” (“Илм толибла-
рининг калити”), Ҳиротийнинг 
Ҳиндистон тарихига оид “Та-
бақоти Акбаршоҳий” (“Акбар-
шоҳ табақалари”), Муҳаммад 
Юсуф Муншийнинг Балх ҳо-
кими Муҳаммад Муқимхон-
га бағишланган “Тазкираи 
Муқимхоний”, Ризоқулихон 
Ҳидоятнинг “Равзат ус-сафо 
Носирий” (“Носирнинг поклик 
боғи”), Ҳусайн Воиз Коши-

фийнинг “Ахлоқи Муҳсиний”, Кайковуснинг “Қобус-
нома”, Муҳаммад Вориснинг “Зубдат ул-ҳикоёт” 
(“Ҳикоялар қаймоғи”), ал-Жузулийнинг “Далойил 
ал-ҳайрот” (“Яхшилик далиллари”) шарҳини, Саъ-
дий Шерозийнинг “Гулистон”, Абдураҳмон Жомий-
нинг “Юсуф ва Зулайҳо”, Бадриддин Ҳилолийнинг 
“Шоҳ ва гадо”, Низомий Ганжавийнинг “Ҳафт пай-
кар” (“Етти гўзал”) асарларидир. Эътибор беради-
ган бўлсангиз, улар орасида биз таълим ва тарбия 
ўзаги деб биладиган ахлоқий, фалсафий ғоялар, 
униб-ўсиб келаётган ёшларни ҳаётга тайёрлаш 
ва, айниқса, уларни тўғри йўлга бошлаш учун асос 
бўлиб келаётган кўпчилик машҳур асарлар билан 
айнан Огаҳий таржимаси орқали баҳрамандмиз. 
Таржимонлик сирларини ўргатиш ишида ҳам ай-
нан ушбу манбалар шарқшунос кадрларни тайёр-
лашда қўл келади. 

Адиб қаламига мансуб 27 та асардан ҳозирги 
кунда 4 таси топилганича йўқ, 19 та таржима аса-
рининг эса 15 таси сақланган. Жумладан, ушбу 
асарлари (28 нусхада) Фанлар академиясининг 
Абу Райҳон Беруний номидаги Шарқшунослик 
инс титутида сақланмоқда. Санкт-Петербургда 
15 та ва Душанбе шаҳрида 1 та асари мавжуд. 
 Финляндияда ҳам 1 та асари бор.

Огаҳий меросини илмий жиҳатдан тадқиқ этган 
олимлар унинг серқирра ижодини турли соҳалар 
кесишувида ўрганганлар. Жумладан, адиб ме-
росининг илмий тадқиқини устоз Субутой Доли-
мов бошлаб берган бўлса,  Фатхулла Ғанихўжа-
ев “Таъвизул ошиқин” девони илмий-танқидий 
матни бўйича докторлик диссертацияси ёқлаган, 
Наж миддин Комилов Огаҳийнинг таржимачилиги 
бўйича тадқиқот олиб борган, Шодмон Нафасов 
шоирнинг “Шоҳиди иқбол” асарини тадқиқ этган, 
Абдулла Ўрозбоев Огаҳийнинг тарихий асарлари 
лексикаси бўйича илмий иш қилган, Суйима Ғани-
ева шоир меросини очиб берувчи ва тарғиб этувчи 
қатор мақолалар ёзган. Г. Халлиева Огаҳийнинг 
Россия Фанлар академияси Шарқ қўлёзмалари 
институти фондида сақланаётган дунёда ягона 
нусхада турган ноёб автографи “Шоҳиди иқбол” 
ҳақида мақола чиқарган. Ёш шарқшунос Ҳилола 
Назирова “Зубдатут тавориҳ”нинг илмий танқи-
дий матнини тайёрлади ва нашр эттирди. ТДШУда 
илмий лойиҳа доирасида Гулноз Халлиева 2019 
йилда “Санкт-Петербург ва Тошкент фондларида 
Хоразм туркий адабий манбалари” янги каталоги-
ни тайёрлади.

Огаҳий меросини ўрганиш ва тарғиб қилиш 
бўйича қиладиган ишларимиз анча. Ёшларни бу 
жараёнга кенг жалб этиш йўлида қатор ишларни 
режалаштирдик.

Университетимиздаги мумтоз адабиёт билим-
донлари ва мутахассислар билан биргаликда 
Огаҳийшунослик марказини очиш ва унинг ишла-
рини тўрт асосий йўналишда ташкил этиш ҳаракат 
режасини ишлаб чиқдик.

Хусусан, биринчи йўналишда ҳазрат Огаҳий-
нинг ҳаёт йўли, ёзма меросини илмий тадқиқ 
этиш жараёни билан боғлиқ ишларни амалга 
оширишни назарда тутяпмиз. Бу йўналишда 
дастлабки қадамни Огаҳий асарларининг ЎзФА 
Абу Райҳон Беруний номидаги Шарқшунослик ин-
ститути фондида сақланаётган қўлёзмалари кен-
гайтирилган тавсифий каталогини тайёрлаш ва 
чоп этиш ишидан бошлашни лозим, деб  топ дик.

Кейинчалик Огаҳий қўлёзмалари билан боғлиқ 
ишларни давом эттириб, Огаҳий асарларининг 
Санкт-Петербург шаҳридаги Шарқ қўлёзмалари 
институтида сақланаётган энг нодир қўлёзмалари-
ни ўрганиш ва нусхаларини олиш ҳамда чоп этиш 
билан боғлиқ илмий лойиҳани ҳам амалга оши-
ришни режалаштирганмиз.

Шунингдек, Огаҳий асарлари қўлёзмаларининг 
таҳлили ва табдили бўйича янги илмий мавзулар 
базасини шакллантириш, магистрлик ва доктор-

лик диссертациялари, битирув малакавий ишла-
ри ёзиш, Огаҳий ижоди бўйича яратилган илмий 
тадқиқот ишларининг электрон базасини яратиш-
ни ҳам белгилаб олдик. Бу эса ёшларнинг кела-
жакда мана шу базалардан фойдаланган ҳолда 
илмий изланишлар қилиши учун қулай имконият 
яратади.

Кейинги босқичда Огаҳий ижоди ва ёзма ме-
росининг ўқув жараёнига татбиқи билан боғлиқ 
ишларга эътибор қаратамиз. 

Бунда университетнинг мумтоз филология 
йўналишида сабоқ олаётган талабалар учун “Ўз-
бек адабиёти тарихи” фани доирасида Огаҳий 
ижодини чуқур ўргатиш, махсус курслар ташкил 
этиш, Огаҳий асарларининг тил хусусиятларини 
таҳлил этиш, Огаҳий асарлари ва шеърият на-
муналарини турли шарқ тилларига таржимала-
рини яратиш ва чоп этиш, Хоразмдаги Огаҳий 
номидаги ижод мактаби билан ўқув ва илмий 
ҳамкорликни йўлга қўйиш, катта авлод огаҳий-
шуносларининг илмий мероси бўйича илми то-
либларимизга мустақил ўқишлар ташкил этиш, 
билимдон талабаларимиз учун Огаҳий номидаги 
стипендияни жорий этиш вазифаларини белги-
лаб олдик.

Учинчи муҳим йўналишда ҳазрат Огаҳий 
маърифати ва маънавияти билан боғлиқ 
тарғибот ишлари олиб борилади. Бу борада 
университетда очилиши режалаштирилаётган 
Огаҳийшунослик маркази ёрдами ила адиб ҳа-
ёти ва ижодига бағишланган адабий семинарлар, 
маърифий кечалар, давра суҳбатлари, учрашув-
лар уюштириш, Огаҳий ижоди билан шуғулланган 
олимлар ва тадқиқотчилар билан университет 
расмий сайтида ва ижтимоий тармоқларда ви-
деомулоқотлар, суҳбатлар, Огаҳий ижоди бўйича 
талабалар ўртасида турли ижодий ишлар — ин-
шолар, энг яхши таржима, тадқиқот, тақдимот, 
рисола танловларини ўтказиш ва ғолибларни рағ-
батлантириш, Адиблар хиёбонига талабаларнинг 
ташрифларини уюштириш ва маърифий тадбир-
ларни шоир ҳайкали пойида ўтказиш, университе-
тимизда Огаҳий номидаги музейни ташкил этиш-
ни ҳам режалаштириб  олдик.

Ҳазрат Огаҳий бўйича эътибор қаратила-
диган сўнгги тўртинчи катта йўналиш ОАВ, 
телевидение ҳамда электрон нашрларда 
амалга ошириладиган ишлардир. Бу хусусда 
гап кетганида, таъкидлаш жоизки, университети-
мизнинг китобхонликка бағишланган “Нур Шарқ-
дан” ахборот каналида Огаҳий мероси ва ижоди-
га оид алоҳида рукн очиб, мунтазам мақолалар 
бериб боришни бошладик. ОАВда Огаҳий ҳаёти, 
фаолияти ва меросига бағишланган оммабоп 
мақолалар чоп эттириш ҳамда телевидениеда 
туркум кўрсатувлар тайёрлаш, Огаҳий асарлари-
да илгари сурилган инсонпарварлик, илмга чор-
ловчи ғоялар акс этган ҳикматларни ижтимоий 
тармоқларда мотиваторлар кўринишида бериб 
бориш сингари вазифалар қўйилган. Қайд этга-
нимиз тўртинчи йўналишдаги ишлар “Адиблар 
хиёбони” деб номланган интернет портали таш-
кил этиш таклифига университетимиз жамоаси-
нинг амалий жавоби ўлароқ давом эттирилади. 
Огаҳий ижодидан намуналарни ёдлаш, турли 
саҳна кўринишларини яратиш, шеъриятини шарқ 
тилларига таржима қилиш вазифаларига ҳам та-
лаба ёшларнинг жалб этилиши асосий вазифа-
лардан этиб белгиланди. Шунингдек, шоир ҳаёти 
ва меросига бағишланган илмий-оммабоп фильм 
яратиш ҳам олдимизга қўйилган мақсад йўлида 
муҳим аҳамият касб этади.

Умуман, янги Ўзбекистонда кечаётган туб ўзга-
ришлар, миллий, маърифий, маънавий тиклани-
шлар даврида миллатнинг виждонлари саналмиш 
адиблар ижодига, боболаримизнинг меросига ян-
гича илмий қарашларни бугуннинг ёшлари онгига 
сингдириш янги қиёфада кўринаётган мафкура-
мизнинг бош мақсадидир. Бунинг учун юртимиз 
зиёлилари, соҳа вакиллари, миллатдошларимиз, 
айниқса, ёшлар тарихий имкониятни қўлдан бой 
бермасдан миллат бирдамлигини намоён этувчи 
адабиётимиз теграсида  бирлашмоғимиз керак.

нинг ҳавасини келтиради. Ёзги чодир 
ва  ётоқ бўлмалари замонавий мебел-
лар билан жиҳозланган, каравотлар, 
кўрпа-ёстиқлар яп-янги. Ювиниш, дам 
олиш учун барча шароит ва қулайлик-
лар муҳайё.

Болаларни зериктирмаслик ва улар 
қувнаб-яйраб ҳордиқ чиқаришлари 
учун махсус дастур асосида ҳар куни 
турли кўнгилочар тадбирлар, қизиқарли 
ўйинлар, қувноқ мусобақалар, шеърият 
мушоиралари уюштирилмоқда. 

Оромгоҳда болалар учун ўтказила-
ётган тадбирларнинг асосий қисми беш 
ташаббус бўйича ташкил этиляпти. 
Гуруҳ етакчилари ва тарбиячилар дам 
олувчиларнинг бўш вақтини мазмунли 
ўтказиш учун ахборот технологиялари 
ва хорижий тилларни ўргатишмоқда, 
китобхонликка қизиқтириш учун ўқиган 
китоблари юзасидан савол-жавоб, вик-
ториналар ташкил этишяпти. Оромгоҳ 
кутубхоначиси Дилафрўз Ғойибова эса 
чин маънода китобхонлик тарғиботчи-

сига айланган.
Спорт майдончалари “Хонжиза” 

оромгоҳи тасвири туширилган ки йим-
кечакдаги болажонлар билан доимо 
гавжум. Йўриқчи Зуҳриддин Ҳамрозо-
данинг дам олишга вақти йўқ. Бола-
лар шифокори Гуландом Шерова ва 
ҳамшира Шаҳодат Бобожонова, Сари-
осиё туман санитария-эпидемиологик 
осо йишталик маркази врачи Зоҳира 

 Шоназарова, шу ташкилот дезинфек-
тори Аҳмад Кенжаев бир дақиқа ҳам 
тиним билмайди.

— Анча вақт уйда ўтириб, дарслар-
ни онлайн тарзда бажарган бўлсак-да, 
тенгдошларсиз зерикиб қолгандик, 
— дейди оромгоҳда дам олаётган 
жарқўрғонлик мактаб ўқувчиси Гул-
севар Чориева. — Тоғ ён-бағридаги 
оромгоҳда мириқиб ҳордиқ чиқаряпмиз. 

Ҳар онимизни завқли ўтказиш учун биз-
га жуда қулай шароит яратиб берилган. 

Оромгоҳ ходимлари болаларни 
шарқираб оқаётган сойлар ва қуюқ 
арчазор билан қопланган тоғнинг чор- 
атрофини сайр қилдириб, наботот 
олами билан таништириш ҳамда эко-
туризмга қизиқтиришни ҳам унутишма-
япти.

— Ёзги таътил даврида болаларни уч 

босқичда қабул қилишни режалаштир-
ганмиз, — дейди оромгоҳ директори 
Раҳматулла Соҳибов. — Жами 650 на-
фар ўғил-қиз дам олади. Ошхонада 
овқатланиш жараёнида ҳар бир столда 
тўрт нафардан зиёд бола ўтирмайди, 
мусобақалар ва ўйинлар ўтказишда 
ҳам масофа сақлашга алоҳида эътибор 
бериляпти. Болаларнинг антисептик 
воситалар, ниқоблар, қўлқоплардан 
фойдаланишига алоҳида аҳамият қа-
ратяпмиз. Ҳар бир тарбияланувчи учун 
кунига 3 литрдан қадоқланган сув ажра-
тилмоқда. Болалар ювиниши учун 26 та 
махсус душ ташкил қилинган. Қисқаси, 
оромгоҳимизда санитария-гигиена қои-
даларига қатъий амал қилинмоқда.

Айтиш керакки, бугун Сурхондарё-
нинг Шеробод туманидаги Қизил олма 
қишлоғида жойлашган “Нефтчи”, 
“Бешбулоқ — Сурхон — Шеробод” ҳамда 
Термиз шаҳридаги “Амударё” болалар 
оромгоҳларида ҳам ўғил-қизлар ёзги 
таътилларини мазмунли  ўтказишяпти.

“ХОНЖИЗА”ДА ЯНА ШЎХ−ШОДОН ОВОЗЛАР ЯНГРАМО+ДА

 Гулчеҳра РИХСИЕВА,
Тошкент давлат шарқшунослик 
университети ректори

Бу ерда билдирилган фикрлар юрт зиёлиларига 
мулоҳаза учун кўп озуқа берди. 

Тошкент давлат шарқшунослик университети 
жамоасига мумтоз адабиётимизнинг энг кўламдор 
ва сермаҳсул ижодкори, шоир, тарихчи, таржимон, 
давлат арбоби, араб, форс, туркий тиллар билим-
дони Муҳаммад Ризо Огаҳийнинг ҳаёт ва ижод 
йўлларини ўрганиш, у зотнинг қўлёзма асарлари-
ни тадқиқ этиш ҳамда ўлмас ғояларини ёшлар он-
гига сингдириш вазифаси қўйилди. 

Муҳаммад Ризо Огаҳий мумтоз адабиётимиз 
тарихида салмоқли, кенг қамровли мерос қолдир-
ган ниҳоятда истеъдодли сўз заргаридир. Унинг 
кўламдор меросини шеърий, тарихий, тарихий 
шахсларга бағишланган ва таржима асарлар  таш-
кил қилади. Шунингдек, Огаҳий давлат арбоби, 
Хива хонлигининг бош мироби вазифасини ҳам 
адо этган.

Шоир араб, форс ва туркий тилларни чуқур 
билган, тилимизнинг гўзал қирраларини шеъри-
ят орқали очиб берган ва бу назмий мерос ҳозир 
ҳам нафосати, сайқали эскирмаган мисраларни 
қалбларимизга жо қилиб турибди. 

Шоир истеъдоди она тилимизнинг беқиёс имко-
ниятлари, сўз бойлигимизнинг ниҳоятда кенглиги, 
серқирралигини назмда ёритиб берганида кўрина-
ди. Алишер Навоий ижодини чуқур ўргангани, уни 
ўзига устоз деб билгани эса мумтоз адабиётимиз 
анъаналарини давом эттирганида намоён бўла-

